
नई दिल्ली। एजेंसी। केंद्रीय वित्त मंत्री निर्मला 
सीतारमण ने साफ किया है कि 2,000 रुपये 
से अधिक के यूनिफाइड पेमेंट्स इंटरफेस 
(यूपीआई) लेनदेन पर लगने वाले मर्चेंट 
डिस्काउंट रेट (एमडीआर) का खर्च ग्राहक 
नहीं, बल्कि दुकानदार या व्यापारी उठाएंगे। 
देश में इसबारे में चल रही अटकलों और 
चिंताओं को दूर करते हुए, वित्त मंत्री ने कहा 
कि एमडीआर कोई कर, सेस या सरचार्ज 
नहीं है, बल्कि यह एक शुल्क है जो सीधे 
सरकार के खजाने में नहीं आता है। उन्होंने 
उपभोक्ताओं को आश्वस्त किया कि उन्हें इस 
शुल्क को लेकर चिंतित होने की जरुरत नहीं 
है, क्योंकि यह सीधे उन पर लागू नहीं होगा। 
वित्त मंत्री सीतारमण ने कहा कि जिस 
तरह पहले क्रेडिट कार्ड पर एमडीआर 
लगता था, लेकिन उसका शुल्क ग्राहक 
नहीं बल्कि दुकानदार उठाते थे, ठीक उसी 
तरह यूपीआई के मामले में भी यह शुल्क 
व्यापारियों द्वारा वहन होगा। नए फ्रेमवर्क के 
अनुसार, 15 अक्टूबर 2026 से पर्सन-टू-
मर्चेंट (पी2एम) लेनदेन पर, 2,000 रुपये 
से अधिक के यूपीआई ट्रांजैक्शन पर 0.40 
प्रतिशत तक का एमडीआर लगेगा। हालांकि, 
केंद्र सरकार ने एमडीआर की अधिकतम 
सीमा 300 रुपये तय की है, जिसका अर्थ 
है कि इससे अधिक एमडीआर नहीं वसूला 
जाएगा। इसके विपरीत, एक व्यक्ति द्वारा 
दूसरे व्यक्ति को किया गया यूपीआई भुगतान 
(पी2पी) पूरी तरह से निःशुल्क रहेगा और 
उस पर कोई एमडीआर लागू नहीं होगा। इस 
बीच, सरकारी सूत्रों ने बताया है कि 2,000 
रुपये से अधिक के यूपीआई लेनदेन पर लगने 
वाले एमडीआर पर जीएसटी लगाने के संबंध 
में जीएसटी परिषद फैसला करेगी।

मखु्य चुनाव आयकु्त के इस्तीफे की मागं, कागं्रेस का देशव्यापी विरोध प्रदर्शन
कागं्रेस कार्यकर्ताओ ंने मार्च निकाले और चुनाव आयोग के खिलाफ जमकर नारेबाजी की 

नई दिल्ली। एजेंसी। मुख्य चुनाव 
आयुक्त (सीईसी) ज्ञानेश कुमार के 
इस्तीफे की मांग को लेकर कांग्रेस ने 
देशभर में जोरदार विरोध प्रदर्शन किया। 
दिल्ली, पटना, देहरादून, चंडीगढ़ और 
गुवाहाटी सहित कई शहरों में कांग्रेस 
कार्यकर्ताओं ने मार्च निकाले और 
चुनाव आयोग के खिलाफ जमकर 
नारेबाजी की। प्रदर्शनकारियों को 
रोकने के लिए कई जगहों पर पुलिस ने 
बैरिकेडिंग की, पटना में प्रदर्शनकारियों 
को नियंत्रित करने के लिए वाटर कैनन 
का इस्तेमाल किया गया। 
जबकि उत्तराखंड के देहरादून में कुछ 
कार्यकर्ता बैरिकेडिंग पर चढ़ गए। 
दिल्ली में भी जंतर-मंतर के आसपास 
सुरक्षा बढ़ाकर बैरिकेड लगाए गए थे। 
कांग्रेस का यह प्रदर्शन मतदाता सूची के 
स्पेशल इंटेंसिव रिवीजन (एसआईआर) 
को लेकर चुनाव आयोग की कार्यप्रणाली 

पर गंभीर सवाल उठने के बीच हुआ है। 
कांग्रेस पार्टी का आरोप है कि चुनाव आयोग 
के भीतर फैसले लेने की प्रक्रिया को लेकर 
गहरे मतभेद हैं और इन्हीं कारणों से सीईसी 
ज्ञानेश कुमार को इस्तीफा देना चाहिए। 
विवाद की पृष्ठभूमि में एक रिपोर्ट सामने 

आई है, जिसमें दावा किया गया है कि चुनाव 
आयुक्त सुखबीर सिंह संधू और विवेक जोशी 
ने बीते 10 महीनों में करीब 4 बार आयोग 
के कुछ फैसलों और आदेशों पर औपचारिक 
आपत्ति दर्ज कराई है। रिपोर्ट में एसआईआर, 
नए मतदाताओं से जुड़े नियमों और मतदाता 

डेटा-सॉफ्टवेयर में बदलाव जैसे महत्वपूर्ण 
मुद्दों का उल्लेख है। चुनाव आयोग ने इन 
रिपोर्टों का खंडन कर कहा है कि आयोग 
के सभी फैसले सर्वसम्मति से लिए जा 
रहे थे।  तीन सदस्यीय चुनाव आयोग के 
भीतर निर्णय प्रक्रिया और एसआईआर को 

लेकर राजनीतिक बहस को तेज किया है। 
सीजेपी ने भी सीईसी ज्ञानेश कुमार के 
इस्तीफे की मांग की है। पार्टी ने उन्हें 48 
घंटे की समय सीमा देकर चेतावनी दी है कि 
यदि इस्तीफा नहीं दिया, तब 2 अक्टूबर से 
देशव्यापी आंदोलन शुरू किया जाएगा।

मध्यप्रदेश सरकार ने नवाचार के साथ सार्वजनिक 
परिवहन को दोबारा किया शुरू : केन्द्रीय मंत्री 

मुख्यमंत्री सुगम परिवहन सेवा से आसान होगा सफर : मुख्यमंत्री डॉ. यादव

मुख्यमंत्री डॉ. मोहन यादव ने केंद्रीय 
सड़क परिवहन एवं राजमार्ग मंत्री 
श्री नितिन गडकरी की उपस्थिति में 
प्रदेशवासियों को मध्यप्रदेश सुगम 
परिवहन सेवा की सौगात देकर आज के 
दिन को ऐतिहासिक बनाया। मुख्यमंत्री 
डॉ. यादव ने राज्य स्तरीय कार्यक्रम 
में सात शहरों की 351 इंटरसिटी और 
इंट्रासिटी बसों को झंडी दिखाकर रवाना 
किया। मुख्यमंत्री डॉ. यादव कार्यक्रम के 
बाद स्वयं भेल दशहरा मैदान से टिकिट 
लेकर बस से ही मुख्यमंत्री निवास पहुंचे।
प्रदेशवासियों को सुगम, सुरक्षित, आधुनिक 
और पर्यावरण अनुकूल परिवहन सुविधा 
उपलब्ध कराने के उद्देश्य से परिवहन विभाग 
द्वारा मुख्यमंत्री सुगम परिवहन सेवा शुरू की 
जा रही है। इस सेवा से शहरी ग्रामीण क्षेत्रों में 
बस कनेक्टिविटी को मजबूत किया जाएगा। 
प्रदेश की 75% ग्राम पंचायतों तक परिवहन 
सेवा का विस्तार होगा। इस इण्टरसिटी और 
इण्टर स्टेट बस सेवा के अंतर्गत अगले 5 
वर्षों में 3500 से अधिक मार्गों पर 15 हजार 
से अधिक बसों का चरणबद्ध विस्तार होगा। 
पूरे प्रदेश में नगरों, छोटे कस्बों और ग्रामीण 
क्षेत्रों तक आम आदमी के लिए सफर आसान 
होगा। यह ऐसा एकीकृत परिवहन तंत्र है जो 
यात्रा के समय को कम करेगा और सफर को 

अधिक सुगम बनाएगा। पूरे प्रदेश में आधुनिक-
सुविधाजनक बस स्टॉप, बस टर्मिनल और 
निजी बस ऑपरेटरों के लिए बस डिपो 
विकसित किए जाएंगे। 
मुख्यमंत्री सुगम परिवहन सेवा में ऑनलाइन 
टिकटिंग, ईवी और सीएनजी बसों को 
प्राथमिकता देते हुए पर्यावरण अनुकूल 
आधुनिक बसें, शामिल होंगी। यात्री फीडबैक 
के आधार पर शिकायतों और समस्याओं के 
त्वरित समाधान के लिए 24×7 कस्टमर 
केयर सुविधा रहेगी। मुख्यमंत्री डॉ. यादव ने 
मुख्यमंत्री सुगम परिवहन सेवा के भेल दशहरा 
मैदान पर आयोजित राज्य स्तरीय कार्यक्रम का 
दीप प्रज्ज्वलित कर शुभारंभ किया। कार्यक्रम 
राष्ट्रीय गीत वंदे मातरम के गान के साथ आरंभ 
हुआ। मुख्यमंत्री सुगम परिवहन सेवा और 
पीएम ई बस सेवा पर लघु फिल्म का प्रदर्शन 

किया गया। इसके अलावा मुख्यमंत्री डॉ. यादव 
और केंद्रीय मंत्री गडकरी की उपस्थिति में 
मुख्यमंत्री सुगम परिवहन सेवा के संचालन के 
लिए मध्यप्रदेश यात्री परिवहन एवं इंफ्रास्ट्रक्चर 
लिमिटेड के प्रबंध संचालक मनीष सिंह तथा 
स्कूल ऑफ प्लानिंग एंड आर्किटेक्चर भोपाल 
के निर्देशक प्रोफेसर डॉ. कैलाश राव एम 
के बीच एमओयू का आदान-प्रदान हुआ। 
मुख्यमंत्री डॉ. यादव और केन्द्रीय मंत्री गडकरी 
ने मुख्यमंत्री सुगम परिवहन सेवा और पीएम 
ई-बस सेवा योजना के तहत बसों का सिंगल 
क्लिक से लोकार्पण किया तथा कार्यक्रम स्थल 
से बसों का झंडी दिखाकर रवाना किया। राज्य 
स्तरीय कार्यक्रम में उप मुख्यमंत्री जगदीश 
देवड़ा, भोपाल के प्रभारी मंत्री चैतन्य काश्यप, 
सहकारिता मंत्री विश्वास सारंग, राज्य मंत्री 
कृष्णा गौर उपस्थित थी।

स्वतंत्र लोकतंत्र । संवाददाता 
भोपाल

लिखा गया नया अध्याय

मुख्यमंत्री डॉ. यादव ने भेल दशहरा मैदान 
पर उपस्थित जनसमुदाय को संबोधित करते 
हुए कहा कि प्रधानमंत्री मोदी के जन्मोत्सव 
17 सितंबर से 17 अक्टूबर के अवसर पर 
सेवा संकल्प माह और एकात्म मानववाद 
के प्रणेता पं. दीनदयाल उपाध्याय की जयंती 
पर 21 साल बाद मध्यप्रदेश में सार्वजनिक 
परिवहन बस सेवा पुन: शुरू हो रही है। जनता 
की सेवा के संकल्प की पूर्ति का नया अध्याय 
लिखा गया है। हमारी सड़क परिवहन सेवाओं 
का लाभ प्रदेश के दूर-दराज स्थित जनजातीय 
क्षेत्रों को भी मिलेगा। गरीब और जरुरतमंदों के 
लिए प्रदेश सरकार ने सेवा का संकल्प लिया 
है। केंद्रीय मंत्री गडकरी के माध्यम से प्रदेश 
में सड़कों और हाईवे का जाल बिछ रहा है। 
मुख्यमंत्री डॉ. यादव ने कहा कि अब मुख्यमंत्री 
सुगम परिवहन सेवा और पीएम ई-बस सेवा 
के माध्यम से सार्वजनिक परिवहन के एक 
आधुनिक और यूनिक मॉडल की शुरुआत हो 
रही है। बसों में यात्रियों की सुविधा और सुरक्षा 
के लिए सीसीटीवी, पैनिक बटन, इमरजेंसी 
डोर, जीपीएस मॉनिटरिंग, ऑनलाइन टिकटिंग, 
शिकायतों के समाधान सहित कई प्रकार से 
मॉनिटरिंग की व्यवस्था की गई है। बस ड्राइवरों 
की ट्रेनिंग और सुरक्षा के प्रबंधन भी किए गए 
हैं। वर्ष 2029 तक सभी रूटों पर भगवा रंग 
की बसें दौड़ती नजर आएंगी।       

गृहमंत्री शाह से मिले यपूी के डिप्टी सीएम पीएम मोदी ने जयंती पर श्रद्धांजलि अर्पित की
नई दिल्ली। पीआईबी। प्रधानमंत्री श्री नरेन्द्र मोदी ने आज पंडित दीनदयाल उपाध्याय जी 
को उनकी जयंती पर श्रद्धांजलि दी और राष्ट्र निर्माण की नींव के रूप में उनके अंत्योदय की 
विचारधारा और समाज की अंतिम पंक्ति में खड़े व्यक्ति के उत्थान को रेखांकित किया। प्रधानमंत्री 
ने सभी से पंडित दीनदयाल उपाध्याय जी के आदर्शों को आत्मसात करने और सामाजिक एवं 
राष्ट्रीय दायित्वों को पूरा करने का आह्वान किया। इस अवसर पर श्री मोदी ने एक संस्कृत 
सुभाषितम् भी साझा किया जिसमें यह दर्शाया गया है कि सफलता और नवाचार भाग्य से नहीं, 
बल्कि निरंतर प्रयास और साहस से प्राप्त होते हैं। "राष्ट्रसेवा के सच्चे साधक पंडित दीनदयाल 
उपाध्याय जी को उनकी जयंती पर सादर नमन। उन्होंने समाज की अंतिम पंक्ति में खड़े व्यक्ति के 
उत्थान को राष्ट्र निर्माण का आधार माना और अंत्योदय की एक ऐसी विचारधारा दी, जिससे आज 
भी जनकल्याण की अद्भुत प्रेरणा मिलती है। आइए, इस विशेष अवसर पर उनके विचारों और 
आदर्शों को आत्मसात कर सामाजिक और राष्ट्रीय दायित्वों को पूरा करने का संकल्प दोहराएं। 
किसी व्यक्ति का प्रयास और लगन जितनी अधिक होती है, सफलता उतनी ही जल्दी प्राप्त होती 
है। नवाचार भी निरंतर प्रयास पर आधारित होता है। इसलिए, यह भाग्य नहीं बल्कि समर्पित कार्य, 
साहस और नए विचारों को वास्तविकता में बदलने का दृढ़ संकल्प ही सफलता और नवाचार 
का मार्ग प्रशस्त करता है।

संवैधानिक वैधता पर उठाए सवाल
एसआईआर से जुड़े फैसलों और प्रक्रिया को लेकर मामला अब सुप्रीम कोर्ट तक भी पहुंच गया 
है। शीर्ष अदालत में दायर एक याचिका में एसआईआर से संबंधित निर्णयों, दिशानिर्देशों और 
सॉफ्टवेयर में किए गए बदलावों की संवैधानिक वैधता पर सवाल उठाए गए हैं। याचिकाकर्ता 
मतदाता सूची से बड़ी संख्या में नाम हटाए जाने की गहन जांच की मांग कर रहे हैं। महाराष्ट्र 
में भी बॉम्बे हाईकोर्ट में प्रस्तावित एसआईआर को लेकर कई याचिकाएं दायर की गई हैं। इसमें 
एसआईआर की संवैधानिक वैधता, प्रक्रिया और इसे लागू करने के तरीके को चुनौती दी गई है। 
याचिकाकर्ताओं ने दावा किया है कि आयोग के दो चुनाव आयुक्तों की आपत्तियों के बावजूद 
एसआईआर से संबंधित कई आदेश जारी किए गए, और इन आदेशों को रद्द करने तथा दर्ज 
आपत्तियों को सार्वजनिक करने की मांग की गई है। यह पूरा विवाद एसआईआर, चुनाव आयोग 
की निर्णय प्रक्रिया की पारदर्शिता और मतदाता सूची में होने वाले बदलावों को लेकर राजनीतिक 
दलों तथा न्यायपालिका के बीच जारी गंभीर चर्चा को दर्शाता है।

लखनऊ। एजेंसी। यूपी के उपमुख्यमंत्री 
केशव प्रसाद मौर्य ने शुक्रवार को केंद्रीय 
गृहमंत्री अमित शाह से नई दिल्ली 
स्थित उनके आवास पर मुलाकात की। 
इस दौरान आगामी विधानसभा चुनाव, 
संगठन की तैयारियों और केंद्र व राज्य 
सरकार की जनकल्याणकारी योजनाओं 
को जनता तक पहुंचाने सहित विभिन्न 
मुद्दों पर विस्तृत चर्चा हुई। 
मुलाकात के बाद केशव मौर्य ने कहा कि 
2027 के विधानसभा चुनाव में बीजेपी 
की लगातार तीसरी बार सरकार बनाने के 
संकल्प को लेकर अमित शाह के साथ 

विस्तृत रणनीति पर विचार-विमर्श हुआ।  
उन्होंने कहा कि पार्टी कार्यकर्ता प्रदेशभर में 
विशेष जनसंपर्क अभियान चलाकर डबल 
इंजन सरकार की योजनाओं और उपलब्धियों 
को घर-घर तक पहुंचाएंगे। डिप्टी सीएम मौर्य ने 
कहा कि केंद्र और प्रदेश सरकार की योजनाओं 
से आम लोगों तथा गरीब परिवारों को मिले 
लाभ की जानकारी प्रत्येक नागरिक तक पहुंचाई 
जाएगी। विकसित भारत-2047 के लक्ष्य को 
लेकर भी लोगों के बीच सरकार की नीतियों और 
कार्यक्रमों का संदेश पहुंचाया जाएगा। चुनावी 
तैयारियों के साथ संगठन को भी और ज्यादा 
सक्रिय किया जाएगा। कार्यकर्ताओं से जनसंपर्क 

बढ़ाने और सरकार की योजनाओं की जानकारी 
लोगों तक पहुंचाने पर जोर दिया जाएगा। 
उन्होंने विपक्ष के लंबे शासनकाल का उल्लेख 
करते हुए कहा कि पीएम मोदी के नेतृत्व में 
पिछले 12 सालों में ऐसे कई कार्य हुए हैं, जो 
विपक्ष अपने लंबे शासनकाल में नहीं कर सका। 
भारत आर्थिक मजबूती और आत्मनिर्भरता की 
दिशा में आगे बढ़ रहा है और देश के विकास 
और विश्व पटल पर भारत की भूमिका मजबूत 
करने के लिए पीएम मोदी का नेतृत्व जरुरी है। 
केंद्रीय गृह मंत्री का सांगठनिक अनुभव और 
मार्गदर्शन संगठन तथा सरकार को नई दिशा 
देने में अहम है।

सावेंर विधानसभा के वार्ड 35 और 36 

को मिली विकास कार्यों की सौगात
20 हजार से अधिक नागरिको ंको मिलेगा बहेतर पेयजल

जल संसाधन मंत्री तुलसीराम सिलावट 
ने शुक्रवार को निपानिया मंडल के 
पिपलियाकुमार एवं पंचवटी कॉलोनी में 
सांवेर विधानसभा क्षेत्र के नगरीय वार्ड 
क्रमांक 35 और 36 में लगभग 19 
करोड़ 50 लाख रुपये की लागत के 
विभिन्न विकास कार्यों का भूमिपूजन एवं 
लोकार्पण किया। इन विकास कार्यों से 
क्षेत्र में पेयजल व्यवस्था सुदृढ़ होने के 
साथ ही सड़क एवं बुनियादी सुविधाओं 
का विस्तार होगा। विशेष रूप से 11 
करोड़ 50 लाख रुपये की लागत से 
बनने वाली नवीन पेयजल टंकी से 14 
से अधिक कॉलोनियों के 20 हजार से 
अधिक नागरिकों को बेहतर पेयजल 
सुविधा उपलब्ध कराने का लक्ष्य रखा 
गया है।
मंत्री तुलसीराम सिलावट ने वार्ड क्रमांक 35 
में लगभग 17 करोड़ रुपये की लागत के छह 
विकास कार्यों का भूमिपूजन एवं लोकार्पण 
किया। इनमें 11 करोड़ 50 लाख रुपये की 
लागत से बनने वाली नवीन पेयजल टंकी का 

भूमिपूजन प्रमुख रूप से शामिल है। इस टंकी 
का निर्माण आगामी 18 माह में पूर्ण करने का 
लक्ष्य निर्धारित किया गया है। इसके साथ ही 
संबंधित क्षेत्र की 14 से अधिक कॉलोनियों 
में पेयजल लाइन बिछाने की योजना पर भी 
कार्य किया जाएगा। इस परियोजना से पंचवटी 
कॉलोनी, डीबी प्राइड, सिंगापुर टाउनशिप, 
ड्रीम सिटी, सिंगापुर ग्रीन व्यू कॉलोनी, पंचवटी 
एनेक्स, तलावली चांदा, रास टाउन, सांची 
प्लांट डेरी सहित आसपास की अन्य कॉलोनियों 
के 20 हजार से अधिक रहवासियों को लाभ 
मिलेगा। नवीन पेयजल टंकी और पाइपलाइन 
के विस्तार से क्षेत्र में पेयजल उपलब्धता को 
बेहतर बनाने तथा नागरिकों की पेयजल संबंधी 
आवश्यकताओं की पूर्ति करने में सहायता 

मिलेगी। मंत्री सिलावट ने पंचवटी कॉलोनी की 
छह गलियों में सीसी रोड निर्माण कार्यों की भी 
जानकारी दी। इन सड़कों के निर्माण से स्थानीय 
रहवासियों को आवागमन में सुविधा मिलेगी 
तथा कॉलोनी के आंतरिक मार्गों का विकास 
होगा। वार्ड क्रमांक 36 में लगभग ढाई करोड़ 
रुपये की लागत से चार स्थानों पर सीसी रोड 
निर्माण कार्यों का भूमिपूजन किया गया। इन 
कार्यों से क्षेत्र के आंतरिक मार्गों की स्थिति में 
सुधार होगा और नागरिकों को आवागमन की 
बेहतर सुविधा प्राप्त होगी। इस अवसर पर जल 
संसाधन मंत्री तुलसीराम सिलावट ने कहा कि 
मुख्यमंत्री डॉ. मोहन यादव के नेतृत्व में सांवेर 
विधानसभा क्षेत्र में निरंतर विकास कार्य किए 
जा रहे हैं।           

स्वतंत्र लोकतंत्र । संवाददाता 
इंदौर

स्वच्छता के प्रति किया जागरूक

 महाविद्यालय में चित्रकला प्रदर्शनी 
एवं नुक्कड़ नाटक हुआ आयोजित

सेवा संकल्प अभियान 2026 के अंतर्गत 
श्री सीताराम जाजू शासकीय कन्या 
स्नातकोत्तर महाविद्यालय, नीमच में 
विभिन्न जागरूकता गतिविधियों का 
आयोजन किया गया। इस दौरान छात्राओं 
द्वारा चित्रकला प्रदर्शनी लगाई गई, 
जिसमें स्वच्छता, स्वास्थ्य, सामाजिक 
जागरूकता तथा बदलते भारत की तस्वीर 
को चित्रों के माध्यम से प्रभावी ढंग से 
प्रस्तुत किया गया।
कार्यक्रम के दौरान ‘बदलते भारत में स्वच्छता 

और स्वास्थ्य’ विषय पर नुक्कड़ नाटक का 
मंचन भी किया गया। छात्राओं ने नाटक के 
माध्यम से स्वच्छता के प्रति जागरूकता, 
स्वस्थ जीवनशैली अपनाने तथा व्यक्तिगत 
एवं सार्वजनिक स्वच्छता में नागरिकों की 
भूमिका को प्रभावी ढंग से प्रस्तुत किया। नाटक 
के माध्यम से स्वच्छ और स्वस्थ समाज के 
निर्माण में प्रत्येक व्यक्ति की सहभागिता का 
संदेश दिया गया। चित्रकला प्रदर्शनी और 
नुक्कड़ नाटक में महाविद्यालय की छात्राओं ने 
उत्साहपूर्वक सहभागिता की। इन गतिविधियों 
का उद्देश्य युवाओं को सामाजिक सरोकारों से 
जोड़ते हुए स्वच्छता, स्वास्थ्य एवं जनभागीदारी 
के प्रति जागरूकता बढ़ाना है।

हिदंी भाषा, साहित्य एवं भारतीय ज्ञान 
परंपरा के महत्व पर व्याख्यान हुआ

शासकीय महारानी लक्ष्मीबाई कन्या स्नातकोत्तर महाविद्यालय किला भवन

शासकीय महारानी लक्ष्मीबाई कन्या 
स्नातकोत्तर महाविद्यालय किला भवन 
इंदौर में हिंदी पखवाड़ा के अंतर्गत 
हिंदी भाषा, साहित्य एवं भारतीय ज्ञान 
परंपरा के महत्व पर विशेष व्याख्यान 
का आयोजन किया गया। कार्यक्रम का 
उद्देश्य छात्राओं में हिंदी भाषा के प्रति 
रुचि, गौरव एवं रचनात्मक अभिव्यक्ति 
की भावना विकसित करना तथा हिंदी के 
व्यापक स्वरूप से परिचित कराना रहा। 
कार्यक्रम का आयोजन महाविद्यालय के 
प्राचार्य डॉ. बी. डी. श्रीवास्तव के संरक्षण एवं 
प्रशासनिक अधिकारी डॉ. वी. पी. बैरागी के 
मार्गदर्शन एवं हिंदी विभाग के विभागाध्यक्ष 
डॉ. नीरज चौहान के निर्देशन में किया गया। 
कार्यक्रम में हिंदी भाषा की समृद्ध परंपरा, उसके 
साहित्यिक एवं सांस्कृतिक महत्व तथा वर्तमान 
समय में हिंदी की उपयोगिता पर विस्तार से 
प्रकाश डाला। कार्यक्रम में महाविद्यालय 
के प्राचार्य डॉ. बी. डी. श्रीवास्तव ने अपने 
आशीर्वचन प्रदान करते हुए कहा कि “देश 
की ताकत नौजवान हैं और देश की शोहरत 

भी नौजवानों से है।” उन्होंने कहा कि आज 
भाषा की सीमाएँ तेजी से समाप्त हो रही हैं 
और इंटरनेट क्रांति ने संचार को वैश्विक 
स्वरूप प्रदान कर दिया है। आज भाषा एक 
प्रकार से यूनिवर्सल हो गई है। इंटरनेट और 
तकनीक ने विभिन्न भाषाओं एवं संस्कृतियों के 
बीच संवाद को सहज बना दिया है। उन्होंने 
छात्राओं को अपनी मूल भाषा के प्रयोग के 
लिए प्रेरित करते हुए कहा कि हमें अपनी भाषा 
में सहज होकर संवाद करना चाहिए। यदि हम 
अपनी मूल भाषा में बात करते हैं तो तकनीक 
के माध्यम से सामने वाला व्यक्ति भी अपनी 

मूल भाषा में हमारी बात समझ सकता है। इस 
प्रकार भाषा अब संवाद में बाधा नहीं, बल्कि 
आपसी जुड़ाव का माध्यम बन रही है। प्राचार्य 
ने आधुनिक तकनीक और कृत्रिम बुद्धिमत्ता 
की बढ़ती संभावनाओं का उल्लेख करते हुए 
कहा कि आज तकनीक इतनी विकसित हो 
रही है कि मनुष्य के विचारों और मस्तिष्क में 
चल रही गतिविधियों को समझने तथा उन्हें 
तकनीकी रूप देने की दिशा में भी कार्य हो 
रहा है। ऐसे समय में हमें तकनीक के प्रति 
अधिक सजग, जिम्मेदार और विवेकशील होने 
की आवश्यकता है।                                          

स्वतंत्र लोकतंत्र । संवाददाता 
इंदौैर

 ईवीएम की कमीशनिगं एवं सीलिगं सहित 
निर्वाचन की प्रत्येक प्रक्रिया का करें पालन

ईवीएम कमीशनिगं एवं सीलिगं प्रक्रिया संपन्न

मध्यप्रदेश राज्य निर्वाचन आयोग के 
निर्देशानुसार पंचायत उप निर्वाचन 2026 
(पूर्वार्द्ध) के अंतर्गत जनपद पंचायत 
सोंडवा के वार्ड क्रमांक 18 के उप 
निर्वाचन के लिए ईवीएम कमीशनिंग 
एवं सीलिंग की प्रक्रिया निर्धारित दिशा-
निर्देशों के अनुसार संपन्न की गई। 
यह कार्रवाई रिटर्निंग अधिकारी एवं 
अनुविभागीय अधिकारी सविता चौहान 
की उपस्थिति में की गई।
ईवीएम कमीशनिंग एवं सीलिंग के दौरान 

निर्वाचन से जुड़े अधिकारियों एवं कर्मचारियों 
द्वारा निर्धारित प्रक्रिया का पालन करते हुए 
ईवीएम की आवश्यक जांच की गई। इस दौरान 
बैलेट यूनिट एवं कंट्रोल यूनिट की तैयारी, 
आवश्यक परीक्षण तथा निर्धारित प्रक्रिया के 
अनुसार सीलिंग की कार्रवाई पूर्ण की गई। 
रिटर्निंग अधिकारी सविता चौहान ने निर्वाचन 
प्रक्रिया से जुड़े अधिकारियों एवं कर्मचारियों को 
निर्देशित किया कि ईवीएम की कमीशनिंग एवं 
सीलिंग सहित निर्वाचन की प्रत्येक प्रक्रिया में 
निर्धारित मापदंडों एवं आयोग के दिशा-निर्देशों 
का पूर्ण पालन सुनिश्चित किया जाए। निर्वाचन 
सामग्री की सुरक्षा, गोपनीयता एवं आवश्यक 
सावधानी बनाए रखने के निर्देश दिए गए।

स्वतंत्र लोकतंत्र । संवाददाता 
आलीराजपुर

फ्लाईओव्हर ब्रिज की दूसरी भजुा का कार्य 5 अक्टूबर तक पूरा करें-लाक्षाकार

संभागायुक्त भास्कर लाक्षाकार ने 
शुक्रवार को लवकुश चौराहा स्थित 
निर्माणाधीन डबल लेयर फ्लाईओव्हर 
ब्रिज की दूसरी भुजा, टीपीएस-01 और 
टीपीएस-5 का निरीक्षण किया। निरीक्षण 
के दौरान संभागायुक्त लाक्षाकार ने ब्रिज 
निर्माण संबंधी एजेंसी के अधिकारियों 
और इंजीनियर्स से निर्माण कार्यों की 
जानकारी प्राप्त की। साथ ही उन्होंने 
निर्माणाधीन कार्यों की प्रोजेक्ट और 
ड्राइंग रिपोर्ट देखीं। निरीक्षण के दौरान 
इंदौर विकास प्राधिकरण के मुख्य 
कार्यपालन अधिकारी डॉ. परीक्षित झाड़े, 
इंजीनियर्स, नगर नियोजक एवं संबंधित 
अधिकारी उपस्थित थे।

संभागायुक्त लाक्षाकार ने लवकुश चौराहा 
स्थित निर्माणाधीन डबल लेयर फ्लाईओव्हर 
ब्रिज की दूसरी भुजा का निरीक्षण किया। 
निरीक्षण के दौरान लवकुश फ्लाय ओव्हर 

लेवल-2 के संबंध में पूर्व में योजना कार्यपालन 
यंत्री द्वारा कार्य पूर्ण करने की समयसीमा 15 
सितम्बर 2026 बताई गई थी, किन्तु निर्धारित 
दिनांक से 10 दिन पश्चात मौका निरीक्षण के 

दौरान पाया गया कि लेवल-2 ब्रिज का कार्य 
अपूर्ण  है । इस संबंध में आईडीए के योजना 
कार्यपालन यंत्री राजीव सक्सेना एवं कार्यपालन 
यंत्री (विद्युत) राकेश अखण्ड द्वारा दिया गया 
स्पष्टीकरण संतोषप्रद नहीं होने से कार्यपालन 
यंत्री राजीव सक्सेना का 15 दिन एवं राकेश 
अखण्ड का 10 दिन का वेतन कटौती के निर्देश 

दिए। उन्होंने अधिकारियों को लवकुश चौराहा 
स्थित डबल लेयर फ्लाईओव्हर ब्रिज की दूसरी 
भुजा का कार्य आगामी 5 अक्टूबर 2026 तक 
गुणवत्ता के साथ पूरा करने के निर्देश दिए। 
उन्होने निर्देश दिए कि आवश्यकता होने पर 
संसाधन बढ़ाये जाये। साथ ही सर्विस रोड़ को 
भी समय पर पूर्ण करने के निर्देश दिए।                        

स्वतंत्र लोकतंत्र । संवाददाता 
इंदौर

विकास कार्याे ंका किया निरीक्षण
संभागायुक्त लाक्षाकार ने अधिकारियों के साथ स्टार सिटी चौराहा स्थित आईडीए की टीपीएस-
1 एवं बायपास कनाड़िया स्थित टीपीएस-5 में हो विकास कार्यों का मौका निरीक्षण कर और 
प्रोजेक्ट के बारे में जानकारी प्राप्त की। संबंधित कार्यपालन यंत्री एवं संबंधित कंपनी को निर्धारित 
समय-सीमा में कार्य पूर्ण करने के निर्देश दिये गये । इन दोनों योजना में सड़क निर्माण सहित 
स्टार्म वॉटर लाइन, आंतरिक रोड़ आदि के निर्माण कार्यों में तेजी लाये। संभागायुक्त लाक्षाकार 
ने अधिकारियों के साथ कनाड़िया स्थित वर्षों पुरानी बावड़ी का भी निरीक्षण किया और सफाई 
के निर्देश दिए। उन्होंने अधिकारियों को निर्देश दिए कि समस्त टी.पी.एस. योजनाओं में आ रही 
बाधाओं का निराकरण शीघ्र करवाये जाने के संबंध में भी निर्देश दिये गये ।

स्वतंत्र लोकतंत्र । संवाददाता 
नीमच

  दैनिक                                                                    स्वतंत्र लोकतंत्र           
नई सोच-नया लोकतंत्र

सीवरेज की खुदाई ने बढ़ाई मुसीबत

सीसी रोड खोदकर छोड़ी; पेयजल लाइन फूटी
एंबुलेंस और ट्रैक्टर तक फंसे, 50-60 घरो ंमें जलसंकट;  मार्ग पर कीचड़ से बढ़ी परेशानी, नेता प्रतिपक्ष ने उठाए सवाल

शहर में चल रहे सीवरेज कार्य की 
कार्यप्रणाली को लेकर एक बार फिर 
सवाल खड़े हो गए हैं। नवलपुरा के 
कसरावद रोड स्थित सांवरिया पेट्रोल पंप 
के पास सीवरेज चैंबर लाइन बिछाने के 
दौरान पेयजल पाइपलाइन क्षतिग्रस्त हो 
गई। कई स्थानों से पानी का रिसाव होने 

के कारण हजारों लीटर पानी सड़क पर 
बह गया और मार्ग पर कीचड़ फैल गया। 
इससे करीब 50 से 60 घरों की पेयजल 
आपूर्ति प्रभावित हुई।
नगर पालिका नेता प्रतिपक्ष राकेश सिंह जाधव 
पार्षद साथियों के साथ मौके पर पहुंचे। 
उन्होंने सीवरेज कंपनी की कार्यप्रणाली पर 
सवाल उठाते हुए कहा कि चार दिन पहले ही 
पेयजल लाइन जोड़ी गई थी, जिसे सीवरेज 
की खुदाई के दौरान फिर क्षतिग्रस्त कर दिया 

गया। उन्होंने आरोप लगाया कि सीवरेज कार्य 
में स्पष्ट कार्ययोजना और नगर पालिका के 
साथ समुचित समन्वय दिखाई नहीं दे रहा है। 
जाधव ने कहा कि पिछले तीन वर्षों से शहर में 
जगह-जगह खुदाई और अधूरे काम के कारण 
नागरिक परेशान हैं। उन्होंने सीवरेज कार्य की 
गुणवत्ता की जांच, प्रभावी निगरानी और खोदी 
गई सड़कों को व्यवस्थित तरीके से बहाल 
कराने की मांग की। ताकि लोगों आवागमन में 
सुविधा हो। 

स्वतंत्र लोकतंत्र । संवाददाता 
बड़वानी

सीसी रोड खोदने के बाद मिट्टी से भरे गड्ढे, वाहन फंसे
सीवरेज लाइन डालने के लिए पक्की सीसी सड़क को खोदने के बाद गड्ढों में मिट्टी भर दी गई। 
पेयजल लाइन फूटने से पानी और कीचड़ के कारण मार्ग पर फिसलन बढ़ गई। स्थानीय लोगों 
के अनुसार एंबुलेंस और ट्रैक्टर सहित कई वाहन यहां फंस चुके हैं। 

चौथ ेदिन आया पानी, 15-20 मिनट में फिर बंद
नगर पालिका जल प्रदाय कर्मी फारूक शेख ने मौके पर पहुंचकर वॉल बंद कर पानी का बहाव 
रोका। उन्होंने बताया कि वार्ड में चौथे दिन जलापूर्ति शुरू हुई थी, लेकिन पाइपलाइन फूटने के 
कारण करीब 15-20 मिनट बाद ही पानी रोकना पड़ा। लाइन की मरम्मत होने के बाद ही नियमित 
जलापूर्ति बहाल हो सकेगी।

चार दिन से जलसंकट, निजी टैंकरो ंका सहारा
स्थानीय रहवासी दुर्गा यादव ने बताया कि कई घरों में चार दिन से पानी नहीं पहुंचा है। घरेलू 
जरूरतों के लिए लोगों को निजी टैंकर बुलाने पड़ रहे हैं। रहवासियों ने क्षतिग्रस्त पेयजल लाइन 
को तत्काल दुरुस्त कर नियमित जलापूर्ति शुरू कराने की मांग की है।नेता प्रतिपक्ष ने कहा कि 
सीवरेज कार्य के दौरान पेयजल लाइनों की सुरक्षा के साथ सड़क बहाली को भी प्राथमिकता 
दी जानी चाहिए, ताकि नागरिकों को लंबे समय तक जलसंकट और आवागमन की परेशानी न 
झेलनी पड़े।

गणपति विसर्जन के दौरान हादसा 
इंदौर से बड़वाह आए 14 वर्षीय 

किशोर की चोरल नदी में डूबने से मौत

गणपति विसर्जन की खुशियां उस समय 
मातम में बदल गईं, जब ग्राम कुंडिया 
के समीप चोरल नदी में शुक्रवार दोपहर 
नहाने गया इंदौर का 14 वर्षीय किशोर 
गहरे पानी में समा गया। सूचना मिलते ही 
पुलिस बल मौके पर पहुंचा और शव को 
पोस्टमॉर्टम के लिए बड़वाह शासकीय 
अस्पताल भिजवाया।
जानकारी के अनुसार, इंदौर के खजराना क्षेत्र 
से करीब 35-40 लोग गणेश प्रतिमा विसर्जन 
के लिए ग्राम कुंडिया आए थे। समूह के साथ 
आया ऋतिक (14) पिता चतरू, उस समय 
नदी में नहाने उतर गया जब बाकी सभी लोग 
बप्पा की आरती और विसर्जन की तैयारियों 
में व्यस्त थे। नहाते समय अचानक वह गहरे 
पानी में चला गया और डूब गया। अचानक 
हुए इस हादसे से मौके पर चीख-पुकार मच 

गई। घटना की सूचना मिलते ही बलवाड़ा थाना 
टीआई रितेश यादव, एसडीओपी अर्चना रावत 
एवं एडिशनल एसपी शकुंतला रूहल तुरंत 
घटनास्थल पर पहुंचे। पुलिस ने आवश्यक 
कागजी कार्रवाई और पंचनामा तैयार करने के 
बाद शव को पोस्टमॉर्टम के लिए शासकीय 
अस्पताल भेजा।

परिवार का सहारा था सबसे 
बड़ा बेटा 

मृतक ऋतिक दो भाई-बहनों में सबसे बड़ा था। 
उसके पिता मिस्त्री का काम करते हैं। परिवार 
मूल रूप से थरवर टांडा का निवासी है, जो 
कुछ समय पूर्व ही इंदौर में आकर बसा था। 
साथ आए अनिल राठौड़ ने बताया कि ऋतिक 
ही सभी लोगों को विसर्जन के लिए कुंडिया 
लेकर आया था। ऋतिक की अचानक मौत 
से परिजनों और साथ आए श्रद्धालुओं का रो-
रोकर बुरा हाल है।

स्वतंत्र लोकतंत्र । संवाददाता 
बड़वाह

थाना प्रभारी विनय बुं देला की टीम की बड़ी कार्रवाई

मक्का के कट्टों  के बीच छिपाकर ले जाया जा 
रहा था डोडाचूरा, ट्रक सहित आरोपी गिरफ्तार 

भानपुरा पुलिस ने अवैध मादक पदार्थों 
की तस्करी के खिलाफ कार्रवाई करते 
हुए 481 किलो 592 ग्राम डोडाचूरा 
जब्त किया है। जब्त डोडाचूरा की कीमत 
करीब 10 लाख रुपए बताई गई है। 
पुलिस ने डोडाचूरा परिवहन में प्रयुक्त 
टाटा कंपनी का ट्रक क्रमांक RJ14 GH 
6295, जिसकी कीमत करीब 30 लाख 
रुपए है, को भी जब्त किया है।
पुलिस के अनुसार 23 सितंबर को मुखबिर 
से मिली सूचना के आधार पर ग्राम धनकपुरा 
स्थित श्मशान घाट के सामने कार्रवाई की गई। 
पुलिस ने ट्रक की तलाशी ली तो मक्का के 
कट्टों के बीच छिपाकर रखा गया डोडाचूरा 
बरामद हुआ। मामले में राजू उर्फ राजवीर सिंह 
राठौर (23), निवासी नयागांव, थाना भानपुरा 
को गिरफ्तार किया गया। पुलिस ने आरोपी के 
खिलाफ एनडीपीएस एक्ट के तहत प्रकरण दर्ज 
कर जांच शुरू कर दी है। मामले में गोपाल 
सिंह निवासी एमदी, थाना शामगढ़ तथा दाणी 
सिंह निवासी डोरी, थाना बड़ोद, जिला आगर-
मालवा को फरार बताया गया है। कार्रवाई एसपी 
विनोद कुमार मीना के निर्देशन में अतिरिक्त 
पुलिस अधीक्षक गरोठ रामसनेही मिश्रा एवं 
एसडीओपी गरोठ विजय कुमार यादव के 
मार्गदर्शन में थाना प्रभारी भानपुरा उपनिरीक्षक 
विनय बुंदेला एवं पुलिस टीम ने की।

स्वतंत्र लोकतंत्र । संवाददाता 
मंदसौर

फरार डोडाचूरा सप्लायर चैन सिहं गिरफ्तार
फरार आरोपियों की गिरफ्तारी के लिए चलाए 
जा रहे अभियान के तहत शामगढ़ पुलिस ने 
एनडीपीएस एक्ट के मामले में फरार चल रहे 
डोडाचूरा सप्लायर चैन सिंह को गिरफ्तार किया 
है। आरोपी चैन सिंह पिता पर्वत सिंह (50), 
निवासी ग्राम सालरिया, थाना सीतामऊ को 
पुलिस ने 24 सितंबर को गिरफ्तार किया। 
पुलिस के अनुसार थाना शामगढ़ में अपराध 
क्रमांक 124/2026 के तहत धारा 8/15/26 
एनडीपीएस एक्ट में प्रकरण दर्ज है। मामले में 
आरोपी भारत सिंह पिता कालू सिंह, निवासी 
ग्राम आमली को 22 सितंबर को गिरफ्तार किया 
गया था। पूछताछ में भारत सिंह ने पुलिस को 
बताया था कि वह प्रकरण में जब्त डोडाचूरा 
चैन सिंह निवासी सालरिया से लेकर आया 
था। इसके बाद पुलिस ने चैन सिंह की तलाश 
शुरू की और 24 सितंबर को उसे गिरफ्तार 

कर लिया। कार्रवाई पुलिस अधीक्षक मंदसौर 
विनोद कुमार मीना के निर्देशन में, अतिरिक्त 
पुलिस अधीक्षक गरोठ राम सनेही मिश्रा एवं 
एसडीओपी सीतामऊ दिनेश प्रजापति के 
मार्गदर्शन में थाना प्रभारी शामगढ़ उपनिरीक्षक 
कपिल सौराष्ट्रीय के नेतृत्व में की गई। कार्रवाई 
में उपनिरीक्षक ओमप्रकाश राठौर, प्रधान 
आरक्षक ममशाद नूर का सहयोग रहा।

सेवा संकल्प यात्रा जनसेवा से देश सेवा का 
संदेश जन-जन तक पहुंचा रही, संवाद हुआ

सीएम भी देवास जिले से कार्यक्रम में वर्चुअल रूप से हुए शामिल

जिले में मुख्यमंत्री उद्यम क्रांति योजना युवाओं 
एवं उद्यमियों को स्वरोजगार स्थापित करने तथा 
मौजूदा व्यवसायों के विस्तार के लिए वित्तीय 
सहायता उपलब्ध कराने में महत्वपूर्ण भूमिका 
निभा रही है। योजना से लाभान्वित ग्राम बेड़िया 
निवासी मुकेश पटेल ने ऋण सहायता का 
उपयोग अपनी ‘गणेश वेल्डिंग वर्कशॉप’ के 
विस्तार में कर व्यवसाय को नई दिशा दी है। 
आज वे स्वयं आत्मनिर्भर बनने के साथ ही 5 
अन्य व्यक्तियों को रोजगार भी उपलब्ध करा 
रहे हैं।
ग्राम बेड़िया निवासी मुकेश पटेल पूर्व से ही 
गणेश वेल्डिंग वर्कशॉप का संचालन कर रहे 
थे। व्यवसाय के प्रति उनकी मेहनत और लगन 
के साथ वर्कशॉप को और अधिक विस्तारित 
करने की इच्छा थी। इसके लिए आधुनिक 
सुविधाओं और आवश्यक संसाधनों में निवेश 
करने के लिए अतिरिक्त पूंजी की आवश्यकता 
थी। ऐसे समय में मुख्यमंत्री उद्यम क्रांति 
योजना उनके लिए व्यवसाय को आगे बढ़ाने 
का माध्यम बनी।

जिला व्यापार एवं उद्योग कें द्र 
से मिला मार्गदर्शन

व्यवसाय के विस्तार के लिए वित्तीय सहायता 
की तलाश के दौरान मुकेश पटेल को जिला 
व्यापार एवं उद्योग केंद्र, खरगोन के अधिकारियों 
से मुख्यमंत्री उद्यम क्रांति योजना की जानकारी 

प्राप्त हुई। अधिकारियों ने उन्हें योजना की 
पात्रता, ऋण सुविधा एवं आवेदन प्रक्रिया के 
संबंध में मार्गदर्शन दिया। जानकारी मिलने के 
बाद पटेल ने योजना के अंतर्गत ऋण के लिए 
आवेदन किया।

क्या है मखु्यमंत्री उद्यम क्रांति 
योजना

मुख्यमंत्री उद्यम क्रांति योजना मध्यप्रदेश 
शासन की ऐसी पहल है, जिसका उद्देश्य 
युवाओं एवं पात्र हितग्राहियों को स्वरोजगार 
एवं उद्यम स्थापित करने के लिए बैंक ऋण 
के माध्यम से आर्थिक सहयोग उपलब्ध कराना 
है। योजना के माध्यम से पात्र आवेदकों को 
व्यवसाय शुरू करने अथवा मौजूदा व्यवसाय 
को आगे बढ़ाने के लिए वित्तीय संस्थाओं से 
ऋण सुविधा प्राप्त करने में सहायता मिलती है। 
योजना का उद्देश्य युवाओं को नौकरी तलाशने 
वाले से आगे बढ़ाकर स्वरोजगार एवं रोजगार 
सृजन करने वाले उद्यमी के रूप में विकसित 

करना है। मुख्यमंत्री उद्यम क्रांति योजना के 
अंतर्गत मुकेश पटेल को ₹15 लाख का ऋण 
प्राप्त हुआ। उन्होंने प्राप्त ऋण राशि का उपयोग 
अपनी गणेश वेल्डिंग वर्कशॉप के विस्तार एवं 
व्यवसाय को मजबूत बनाने में किया। वित्तीय 
सहायता मिलने से वर्कशॉप में आवश्यक 
संसाधनों का विस्तार हुआ और व्यवसाय को 
नई गति मिली। मुकेश पटेल ने अपने व्यवसाय 
के विस्तार के साथ ही 5 अन्य व्यक्तियों को 
रोजगार उपलब्ध कराया। इस प्रकार योजना 
से प्राप्त ऋण सहायता का लाभ केवल उनके 
व्यवसाय तक सीमित नहीं रहा, बल्कि इससे 
अन्य लोगों के लिए भी रोजगार के अवसर 
निर्मित हुए। आज मुकेश ग्राम बेड़िया में अपनी 
गणेश वेल्डिंग वर्कशॉप का सफलतापूर्वक 
संचालन कर रहे हैं। व्यवसाय के विस्तार से 
उनकी आर्थिक गतिविधियों को मजबूती मिली 
है और वे आत्मनिर्भरता की ओर आगे बढ़ 
रहे हैं। साथ ही अन्य लोगों को रोजगार देकर 
वे स्थानीय स्तर पर आर्थिक गतिविधियों को 
बढ़ावा देने में भी योगदान दे रहें हैं।

स्वतंत्र लोकतंत्र । संवाददाता 
खरगोन

संपादकीय....
विद्यासागर का जीवन और उनके आदर्श

समाज के विकास का असली पैमाना क्या है? क्या केवल साक्षरता दर का बढ़ना और बड़ी 
डिग्रियां हासिल कर लेना ही पर्याप्त है? आज 26 सितंबर को ईश्वरचंद्र विद्यासागर को याद 
करते हुए हमें शिक्षा के मूल उद्देश्य पर विचार करना चाहिए। विद्यासागर जी का स्पष्ट मानना 
था कि शिक्षा किताबी नहीं, बल्कि व्यावहारिक होनी चाहिए। जब तक ज्ञान समाज के अंतिम 
और वंचित व्यक्ति का जीवन नहीं संवारता, तब तक वह केवल एक बौद्धिक दिखावा है। 
19वीं सदी में शिक्षा और ज्ञान पर केवल कुछ रसूखदार वर्गों का एकाधिकार था। वंचित तबका 
इस अधिकार से कोसों दूर था। संस्कृत कॉलेज के प्रिंसिपल के तौर पर विद्यासागर ने एक बेहद 
साहसिक कदम उठाया और कॉलेज के दरवाजे सभी जातियों के लिए खोल दिए। यह कोई 
क्षणिक फैसला नहीं था, बल्कि एक दूरदर्शी सोच थी कि बिना समानता के देश का वास्तविक 
बौद्धिक विकास संभव नहीं है। पढ़ाई-लिखाई जैसी बुनियादी जरूरत पर कुछ गिने-चुने रसूखदार 
लोगों का कब्जा था, जिससे समाज का एक बहुत बड़ा हिस्सा तरक्की की मुख्यधारा से पूरी तरह 
कटा हुआ था। संस्कृत कॉलेज के प्रिंसिपल के रूप में उनके प्रशासनिक और शैक्षणिक फैसले 
आज के नीति-निर्माताओं के लिए भी एक बड़ी सीख बन सकते हैं। उन्होंने रटने की पुरानी 
परंपरा को खत्म कर तार्किक शिक्षा को बढ़ावा दिया। बच्चों के लिए लिखी गई उनकी ऐतिहासिक 
पुस्तक 'बर्णपरिचय' ने आम जनमानस के लिए साक्षरता के रास्ते बेहद आसान कर दिए। 
महिला सशक्तिकरण को लेकर उनके विचार अपने दौर की रूढ़िवादी सोच से काफी आगे थे। जब 
लड़कियों का पढ़ना-लिखना पाप और अंधविश्वास से जोड़कर देखा जाता था, तब उन्होंने अपने 
खर्चे और प्रयासों से दर्जनों बालिका विद्यालय खोले। वे भली-भांति जानते थे कि आधी आबादी 
को अधिकारों और वैचारिक स्वतंत्रता से वंचित रखकर कोई भी समाज प्रगति नहीं कर सकता। 
विधवा पुनर्विवाह के लिए उनका संघर्ष किसी सामाजिक क्रांति से कम नहीं था। यह उस अमानवीय 
व्यवस्था के खिलाफ जंग थी, जो पति की मौत के बाद महिलाओं को नर्क जैसा जीवन जीने पर मजबूर 
कर देती थी। उन्होंने सिर्फ इस कुप्रथा के खिलाफ कानून ही पारित नहीं करवाया, बल्कि अपने इकलौते 
बेटे की शादी एक विधवा से करवाकर समाज के सामने 'कथनी और करनी' की एक बेमिसाल 
नजीर पेश की। यह इस बात का प्रमाण था कि बदलाव की शुरुआत खुद के घर से होनी चाहिए। 
विद्यासागर जी का जीवन सादगी, संवेदनशीलता और ऊंचे नैतिक मूल्यों का प्रतीक था। कड़ाके 
की ठंड में एक बेसहारा व्यक्ति को ठिठुरता देख अपनी कीमती शॉल उसे दे देना, उनकी गहरी 
मानवीय संवेदना को दर्शाता है। ब उन्होंने समाज के सामने कथनी और करनी की एकता की एक 
बड़ी मिसाल पेश की। वे मानते थे कि एक अकेले व्यक्ति के कष्ट सहने से बेहतर है कि दो लोग 
असुविधा को आपस में बांट लें। अपने आत्मसम्मान और उसूलों से उन्होंने कभी समझौता नहीं 
किया; जब भी ऐसी नौबत आई, उन्होंने बिना किसी लालच के ऊंचे पदों को तुरंत त्याग दिया। 
आज के इस डिजिटल और तकनीकी युग में, जहां हम विकास के बड़े-बड़े दावे करते हैं, 
विद्यासागर के विचार हमें आईना दिखाते हैं। सच्ची आधुनिकता केवल महंगे कपड़ों या गैजेट्स 
से नहीं आती, बल्कि इसका निर्धारण हमारी उन्नत सोच और सामाजिक न्याय से होता है। आज 
उन्हें याद करना केवल एक रस्म अदायगी नहीं होना चाहिए। उनके विचारों को सच्ची श्रद्धांजलि 
तभी मिलेगी, जब हमारा समाज उनकी सादगी, निडरता और समानता की सोच को व्यक्तिगत 
और नीतिगत दोनों स्तरों पर अपनाने का साहस जुटाएगा।

प्राथमिक शालाओ ंको 60 बेंच सेट वितरित 
विद्यार्थियो ंको मिलेगा सुविधाजनक एवं बहेतर शैक्षणिक वातावरण 

मिशन बेंचमार्क अभियान के अंतर्गत 
संसदीय क्षेत्र खरगोन-बड़वानी के सांसद 
गजेन्द्र सिंह पटेल द्वारा विकासखंड 
भगवानपुरा की विभिन्न प्राथमिक 
शालाओं के लिए विद्यार्थियों की 
आवश्यकता के अनुरूप 60 सेट बेंच 
वितरित किए गए। यह सामग्री कलेक्टर 
गुरु प्रसाद के मार्गदर्शन में विद्यालयों में 
विद्यार्थियों को बेहतर मूलभूत सुविधाएं 
उपलब्ध कराने के उद्देश्य से प्रदान की 
गई।
कार्यक्रम के दौरान जनजातीय कार्य विभाग के 
सहायक आयुक्त को विकासखंड भगवानपुरा 
की विभिन्न प्राथमिक शालाओं में उपयोग के 
लिए बेंच सेट उपलब्ध कराए गए। बेंच सेट 
उपलब्ध होने से विद्यालयों में अध्ययनरत 
विद्यार्थियों को बैठने की बेहतर सुविधा मिलेगी। 
इससे कक्षाओं में विद्यार्थियों के लिए अधिक 
सुविधाजनक एवं अनुकूल शैक्षणिक वातावरण 

निर्मित होगा। मिशन बेंचमार्क अभियान का 
उद्देश्य जनजातीय क्षेत्रों के शासकीय विद्यालयों 
में आवश्यक मूलभूत सुविधाओं को सुदृढ़ 
करना और विद्यार्थियों को गुणवत्तापूर्ण एवं 
सुविधायुक्त शिक्षा के लिए बेहतर वातावरण 
उपलब्ध कराना है। अभियान के माध्यम से 
विद्यालयों में विद्यार्थियों की आवश्यकता के 
अनुरूप संसाधन उपलब्ध कराने पर विशेष 
जोर दिया जा रहा है। विद्यालयों में आवश्यक 
संसाधनों की उपलब्धता से विद्यार्थियों की 
नियमित उपस्थिति, अध्ययन के प्रति रुचि और 

शैक्षणिक गतिविधियों में सहभागिता को बढ़ावा 
मिलने की उम्मीद है। बेंच सेट जैसी मूलभूत 
सुविधाएं विद्यार्थियों के लिए कक्षा-कक्ष में 
सीखने के वातावरण को और अधिक सहज 
बनाने में सहायक होंगी। प्राथमिक शालाओं 
में बेंच सेट उपलब्ध होने से विद्यालयों के 
शिक्षक, विद्यार्थी एवं ग्रामवासी प्रसन्न हुए। 
उन्होंने विद्यार्थियों की सुविधा के लिए की गई 
इस पहल के लिए सांसद श्री गजेन्द्र सिंह पटेल 
एवं कलेक्टर श्री गुरु प्रसाद के प्रति आभार 
व्यक्त किया।

सीएसआर मद से मिले 10 कंप्यूटर 

विद्यार्थियों को आधुनिक तकनीक एवं 
डिजिटल शिक्षा से जोड़ने की दिशा 
में पीएम श्री स्कूल जवाहर नवोदय 
विद्यालय, जुनापानी को 10 नए कंप्यूटर 
प्राप्त हुए हैं। अग्रवाल डिस्टिलरीज, 
जगतपुरा द्वारा प्रबंधक नरहरी दांगी के 
माध्यम से सीएसआर मद में कंप्यूटर 
विद्यालय को उपलब्ध कराए गए हैं।
विद्यालय प्रबंधन ने इस सहयोग के लिए 
अग्रवाल डिस्टिलरीज का आभार व्यक्त करते 
हुए बताया कि शैक्षणिक संस्थानों को उपलब्ध 
कराए जाने वाले तकनीकी संसाधन विद्यार्थियों 

की शिक्षा को और अधिक प्रभावी बनाने में 
उपयोगी साबित होते हैं। कंप्यूटर उपलब्ध 
होने से विद्यार्थियों को डिजिटल माध्यम से 
अध्ययन, कंप्यूटर आधारित गतिविधियों तथा 
तकनीकी ज्ञान प्राप्त करने के लिए अतिरिक्त 
संसाधन मिलेंगे। जुनापानी स्थित पीएम 
श्री जवाहर नवोदय विद्यालय केंद्रीय शिक्षा 
व्यवस्था के अंतर्गत संचालित विद्यालय 
है। विद्यालय में विद्यार्थियों को गुणवत्तापूर्ण 
शिक्षा के साथ आधुनिक तकनीकी संसाधनों 
से जोड़ने पर भी विशेष जोर दिया जाता है। 
सीएसआर के माध्यम से प्राप्त इन कंप्यूटरों 
से विद्यार्थियों की डिजिटल दक्षता को बढ़ावा 
मिलेगा तथा उन्हें तकनीक आधारित सीखने के 
अधिक अवसर प्राप्त होंगे।

स्वतंत्र लोकतंत्र । संवाददाता 
खरगोन

राष्ट्रीय पोषण माह में बालिकाओ ंको पोषण एवं स्वास्थ्य के प्रति किया जागरूक 
कन्या शिक्षा परिषद धलूकोट में 91 बालिकाओ ंके हीमोग्लोबिन की हुई जाचं 

 

महिला एवं बाल विकास विभाग की 
पहल के तहत राष्ट्रीय पोषण माह 2026 
के अंतर्गत भगवानपुरा विकासखंड स्थित 
कन्या शिक्षा परिषद, धूलकोट में कक्षा 6 
से 12वीं तक की छात्राओं के लिए पोषण 
जागरूकता कार्यक्रम आयोजित किया 
गया। राष्ट्रीय पोषण माह का आयोजन 9 
सितंबर से 8 अक्टूबर तक किया जा रहा 
है। इस वर्ष अभियान की थीम “हमारी 
आंगनवाड़ी, हमारी जिम्मेदारी” है।
कार्यक्रम में किशोरियों को संतुलित आहार, 
पोषण विविधता, पर्याप्त प्रोटीन सेवन, 
एनीमिया की रोकथाम तथा किशोरावस्था में 
स्वास्थ्य एवं पोषण के महत्व की जानकारी 

दी गई। साथ ही मासिक धर्म स्वच्छता एवं 
स्वास्थ्य, व्यक्तिगत स्वच्छता और स्वस्थ 
जीवनशैली जैसे विषयों पर भी विद्यार्थियों 
से संवाद किया गया। कार्यक्रम के दौरान 91 
बालिकाओं के हीमोग्लोबिन स्तर की जांच 
की गई। जांच के आधार पर बालिकाओं को 
आयरन एवं पोषणयुक्त आहार के महत्व की 
जानकारी दी गई। सामान्य हीमोग्लोबिन स्तर 
वाली बालिकाओं को भी संतुलित आहार 
और नियमित स्वास्थ्य जांच के लिए प्रेरित 
किया गया। विद्यार्थियों की सहभागिता बढ़ाने 
के लिए क्विज एवं पोस्टर निर्माण प्रतियोगिता 
आयोजित की गई। प्रतियोगिता में उत्कृष्ट 
प्रदर्शन करने वाले विद्यार्थियों को प्रथम, द्वितीय 
एवं तृतीय पुरस्कार प्रदान कर प्रोत्साहित किया 
गया। कार्यक्रम में डॉ. चंद्रजीत सावले, जिला 

स्वास्थ्य अधिकारी, डॉ. चेतन कलमे, परियोजना अधिकारी नन्दराम सिंह सहित अंतरा फाउंडेशन की टीम की सहभागिता रही। स्थानीय आंगनवाड़ी 
कार्यकर्ता, आशा, सीएचओ एवं एएनएम ने भी विद्यार्थियों को स्वास्थ्य एवं पोषण से संबंधित महत्वपूर्ण जानकारी दी।

स्वतंत्र लोकतंत्र । संवाददाता 
खरगोन

महत्वपूर्ण सूचना
नीमच। जिले के समस्त बैंकों के ग्राहकों 
एवं आम नागरिकों को सूचित किया जाता है 
कि दिनांक 28 से 30 सितंबर 2026 तक 
प्रस्तावित बैंक हड़ताल के दृष्टिगत ग्राहकों की 
सुविधा एवं बैंकिंग सेवाओं की उपलब्धता 
सुनिश्चित करने के लिए आवश्यक व्यवस्थाएं 
की जा रही हैं। भारतीय रिजर्व बैंक द्वारा रविवार 
को सभी बैंक शाखाओं में नियमित बैंकिंग कार्य 
संचालित करने के निर्देश दिए गए हैं। अतः 
नागरिक अपनी आवश्यकता के अनुसार 27 
सितंबर को बैंक शाखाओं में पहुंचकर अपने 
आवश्यक बैंकिंग कार्य संपादित कर सकते हैं।

स्वतंत्र लोकतंत्र । संवाददाता 
बड़वाह



खरगोन, शनिवार 26 सितंबर 2026 05 उज्जैन लोकतंत्र
"आगंन मिलन सेवा" कार्यक्रम का आयोजन हुआ

प्रधानमंत्री के संदेश का वाचन एवं ऑडियो-वीडियो का प्रदर्शन किया जाएगा

हिला एवं बाल विकास विभाग द्वारा "सेवा 
संकल्प अभियान 2026" आंगन मिलन 
सेवा का आयोजन कलेक्टर डॉ. गिरीश 
कुमार मिश्राके मार्गदर्शन में 26 सितंबर से 
05 अक्टूबर तक किया जा रहा है। जिसमें 
जिले के समस्‍त मंत्रीगण, विधायक एवं 
जिले के समस्त सम्मानीय जनप्रतिनिधि 
कार्यक्रमों में उपस्थित रहेंगे। अभियान 
का उद्देश्य आंगनवाडी केंद्रों के माध्यम 
से बच्चों, महिलाओं एवं परिवारों तक 
पोषण, स्वास्थ्य, शिक्षा तथा विभागीय 
योजनाओं की जानकारी एवं सेवाओं को 
प्रभावी रूप से पहुँचाना है। अभियान के 
अंतर्गत तीन दिवसीय गतिविधियों का 
आयोजन किया जाएगा।

जिसमें प्रथम दिवस बाल स्वास्थ्य एवं 
आंगनवाड़ी गतिविधियां 03 से 06 वर्ष तक के 
बच्चों को केंद्र पर एकत्रित कर प्रधानमंत्री नरेंद्र 

मोदी के संदेश का वाचन एवं ऑडियो-वीडियो 
का प्रदर्शन किया जाएगा। बच्चों के लिए खेल, 
मनोरंजन एवं आनंदमयी गतिविधियां आयोजित 

की जाएंगी। बच्चों में उत्साह फलों एवं मिठाईयों 
का वितरण किया जाएगा। किशोरी बालिकाओं 
तथा 6 माह से 3 वर्ष तक के बच्चों को पूरक 
पोषण आहार का वितरण किया जाएगा। साथ 
ही बच्चों को स्वास्थ्य परीक्षण वृद्धि निगरानी 
तथा पोषण संबंधी गतिविधियों पर विशेष ध्यान 

दिया जाएगा। इसी प्रकार द्वितीय दिवस मातृ 
स्वास्थ्य एवं पोषण संवाद गर्भवती एवं धात्री 
महिलाओं के साथ संवाद एवं टीकाकारण 
तथा स्वास्थ्य जांच पोषण संबंधी गतिविधियां 
आयोजित की जाएंगी। फल एवं मिठाईयों 
वितरण भी किया जाएगा।              

स्वतंत्र लोकतंत्र । संवाददाता 
राजगढ़

प्रमखु सचिव और कलेक्टर गुप्ता ने ग्यारसपुर 
में सामदुायिक रसोई का किया अवलोकन 

पोषणयकु्त भोजन से आगंनबाड़ी बच्चों  के पोषण स्तर में सुधार की पहल

महिला एवं बाल विकास विभाग 
की प्रमुख सचिव जी.डी. रशिम तथा 
कलेक्टर अंशुल गुप्ता ने संयुक्त रूप से 
आज ग्यारसपुर क्षेत्र के भ्रमण के दौरान 
आंगनबाड़ी केंद्रों के माध्यम से बच्चों को 
उपलब्ध कराए जा रहे पोषणयुक्त भोजन 
की व्यवस्थाओं का जायजा लिया। 
इस दौरान अमेरिकन इंडिया फाउंडेशन के 
संयुक्त तत्वावधान में लक्ष्मी स्व सहायता 
समूह द्वारा संचालित सामुदायिक रसोई का 
अवलोकन किया गया। प्रमुख सचिव जी.डी. 
रशिम एवं कलेक्टर अंशुल गुप्ता ने सामुदायिक 
रसोई में तैयार किए जा रहे भोजन तथा उसे क्षेत्र 
के आंगनबाड़ी केंद्रों तक पहुंचाने की प्रक्रिया के 
संबंध में विस्तृत जानकारी प्राप्त की। उन्होंने 
भोजन की गुणवत्ता, पौष्टिकता तथा स्वच्छता 
के संबंध में समूह की महिलाओं से चर्चा की 
और बच्चों के लिए निर्धारित पोषण मापदंडों 
के अनुरूप भोजन तैयार किए जाने की प्रक्रिया 
को समझा। इस अवसर पर सामुदायिक रसोई 
में तैयार किए जा रहे पौष्टिक पोहा की प्रक्रिया 
भी प्रमुख सचिव एवं कलेक्टर ने मौके पर 
देखी। उन्होंने जानकारी ली कि पोहा तैयार करते 

समय उसकी पौष्टिकता बढ़ाने के लिए किन-
किन पोषक तत्वों एवं खाद्य सामग्री को शामिल 
किया जाता है तथा बच्चों की पोषण संबंधी 
आवश्यकताओं को ध्यान में रखते हुए भोजन 
किस प्रकार तैयार किया जाता है। प्रमुख सचिव 
जी.डी. रशिम एवं कलेक्टर अंशुल गुप्ता ने 
मौके पर तैयार पौष्टिक पोहा का स्वाद भी चखा 
तथा भोजन की गुणवत्ता के संबंध में जानकारी 
ली। उन्होंने सामुदायिक रसोई में कार्यरत स्व 
सहायता समूह की महिलाओं द्वारा बच्चों के 
लिए तैयार किए जा रहे भोजन की प्रक्रिया का 
अवलोकन करते हुए व्यवस्थाओं की सराहना 
की। सामुदायिक रसोई के माध्यम से स्थानीय 
स्तर पर स्व सहायता समूह की महिलाओं 
को आजीविका से जोड़ने के साथ-साथ 

आंगनबाड़ी केंद्रों में आने वाले बच्चों को 
गुणवत्तापूर्ण एवं पौष्टिक भोजन उपलब्ध कराने 
की दिशा में कार्य किया जा रहा है। इस पहल 
से महिला सशक्तिकरण और बाल पोषण, दोनों 
उद्देश्यों को एक साथ आगे बढ़ाने में सहयोग 
मिल रहा है। भ्रमण के दौरान प्रमुख सचिव एवं 
कलेक्टर ने भोजन निर्माण एवं वितरण से जुड़े 
विभिन्न पहलुओं की जानकारी लेते हुए कहा कि 
आंगनबाड़ी केंद्रों के बच्चों को उपलब्ध कराया 
जाने वाला भोजन पौष्टिक, गुणवत्तापूर्ण एवं 
स्वच्छ होना आवश्यक है। उन्होंने भोजन की 
तैयारी से लेकर आंगनबाड़ी केंद्रों तक उसके 
वितरण तक की पूरी प्रक्रिया में गुणवत्ता और 
स्वच्छता बनाए रखने पर विशेष ध्यान देने के 
निर्देश दिए।

स्वतंत्र लोकतंत्र । संवाददाता 
विदिशा

सेवा संकल्प अभियान जिले के चार 
स्थानो ंपर नुक्कड़ नाटक आयोजित किए

सेवा कार्य प्रमुख जनकल्याणकारी योजनाएं बताई

शासन के सेवा संकल्प अभियान में 
अंतर्गत नमो सेवा गाथा पर आधारित 
नुक्कड़नाटकों का मंचन संस्कृति विभाग 
के कलाकारों द्वारा जिले में निरंतर किया 
जा रहा है इस कड़ी में 25 सितंबर को 
जिले के सीतामऊ क्षेत्र में कलाकारों द्वारा 
नुक्कड़ नाटकों की प्रस्तुति जनता के 
समक्ष दी गई। 
जिसमें पिछले 25 वर्षों के सेवा कार्य प्रमुख 
जनकल्याणकारी योजनाओं तथा देश में 
आए बदलावों की कहानियों को एक सरल 
भावनात्मक और संगीत पूर्ण नाटक प्रस्तुति के 
साथ आयोजित किया गया शुक्रवार को जिन 
स्थानों पर नुक्कड़ नाटकों का मंचन किया गया 

उनमें लदुना चौराहा सीतामऊ, ग्राम पंचायत 
कयामपुर आदि शामिल है नाटकों के दौरान 
प्रधानमंत्री आवास योजना जनधन योजना 
आयुष्मान योजना स्वच्छता मिशन सर्जिकल 
स्ट्राइक कॉविड-19 पर आधारित कहानियों का 
मंचन लोक सामाजिक एवं सांस्कृतिक संस्थान 
उज्जैन के कलाकारों द्वारा टीम लीडर विकास 
चौहान के नेतृत्व में किया गया

आज नुक्कड़ नाटक 
आज जिले के पांच स्थानों पर नुक्कड़ 
नाटक आयोजित किये जाएंगे। मेल खेड़ा में 
बजरंगबली चौराहे पर, खड़ावदा चौराहा, बस 
स्टैंड बोलिया में तथा विकासखंड भानपुरा 
के अंतर्गत विजय स्तंभ भानपुरा तथा भेरूजी 
चौराहा लोटखेड़ी में नुक्कड़ नाटक आयोजित 
किये जाएंगे।

11वी ंवाहिनी NDRF द्वारा स्वच्छता ही सेवा-2026 के 
तहत "स्वच्छता हेतु जनभागीदारी" अभियान आयोजित

11वी ंवाहिनी, राष्ट्रीय आपदा मोचन बल (NDRF)

भारत सरकार के राष्ट्रव्यापी अभियान 
"स्वच्छता ही सेवा (SHS)-2026" के 
अंतर्गत, 11वीं वाहिनी राष्ट्रीय आपदा 
मोचन बल (NDRF) की टीम 11M 
द्वारा उज्जैन के प्रगति नगर, नागझिरी 
स्थित नमो गार्डन में एक विशेष स्वच्छता 
व जन-जागरूकता कार्यक्रम का 
आयोजन किया गया। 
कार्यक्रम इंस्पेक्टर/जीडी श्रीनिवास मीणा 
के नेतृत्व में फीडबैक चैरिटेबल फाउंडेशन 
तथा स्थानीय नागरिकों के सक्रिय सहयोग 
से सफलतापूर्वक संपन्न हुआ। अभियान 
के निर्धारित विषय "स्वच्छता में सहभाग, 
स्वच्छ भारत, विकसित भारत" तथा 23-24 
सितम्बर की कार्ययोजना के तहत कार्यक्रम 
में जनभागीदारी को केंद्र में रखते हुए ठोस 
अपशिष्ट प्रबंधन नियम, 2026 पर विस्तृत 
चर्चा की गई। इस दौरान उपस्थित नागरिकों को 
चार-तरफा कचरा पृथक्करण ("अब दो नहीं 
चार") की नई व्यवस्था, घरेलू कम्पोस्टिंग की 

वैज्ञानिक विधि तथा कचरे को स्रोत पर ही कम 
करने के तौर-तरीकों से अवगत कराया गया। 
जागरूकता सत्र में 3R सिद्धांतों—'कम करना 
(Reduce), पुनः उपयोग (Reuse), एवं 
पुनर्चक्रण (Recycle)'—को दैनिक जीवन 
में अपनाने पर बल दिया गया। बल के जवानों 
और संस्था के प्रतिनिधियों ने नागरिकों से 
सिंगल-यूज़ प्लास्टिक का पूर्ण बहिष्कार करने, 
खरीदारी के लिए कपड़े के थैलों का उपयोग 
करने तथा डिस्पोजेबल कप-कटलरी के स्थान 
पर पुनः उपयोग योग्य बर्तनों को प्राथमिकता 

देने का आह्वान किया। जागरूकता सत्र के 
उपरांत NDRF के जवानों, संस्था के सदस्यों 
तथा स्थानीय रहवासियों ने मिलकर नमो गार्डन 
परिसर में सामूहिक श्रमदान किया। अभियान 
के तहत पूरे परिसर से कचरा हटाकर स्वच्छता 
सुनिश्चित की गई तथा स्थानीय समुदाय को 
सार्वजनिक स्थलों पर गंदगी न फैलाने की 
शपथ दिलाई गई। टीम कमांडर श्रीनिवास 
मीणा ने बताया कि स्वच्छता केवल सरकारी 
तंत्र का कार्य नहीं, बल्कि एक साझा नागरिक 
उत्तरदायित्व है।              

स्वतंत्र लोकतंत्र । संवाददाता 
उज्जैन

 NSS इकाई ने राष्ट्रीय सेवा योजना दिवस 
पर मनाया आगंन मिलन समारोह

राजमाता विजयाराजे सिंधिया शासकीय 
कन्या स्नातकोत्तर महाविद्यालय, विदिशा 
में सेवा संकल्प अभियान के तहत ' 
आंगन मिलन समारोह' का आयोजन 
किया गया। इस क्रम में महाविद्यालय की 
राष्ट्रीय सेवा योजना इकाई ने 24 सितंबर 
को NSS दिवस के अवसर पर अपने गोद 
ग्राम रंगई में ' एक दिवसीय कैंप' लगाकर 
विभिन्न सेवा गतिविधियों का आयोजन 
किया। पूरा कार्यक्रम महाविद्यालय के 
प्राचार्य डॉ बी डी अहिरवार के मार्गदर्शन 
एवं विशेष सहयोग से संपन्न हुआ।
अभियान के तहत NSS स्वयंसेविकाओं 
ने रंगई स्थित आंगनबाड़ी में पहुंचकर बच्चों 

और महिलाओं को तथा शासकीय माध्यमिक 
शाला के छात्र-छात्राओं को पौष्टिक खाद्य 
सामग्री जैसे फल, चना, बिस्किट आदि 
का वितरण किया। इसके साथ ही बच्चों को 
पढ़ाई के प्रति प्रोत्साहित करने के लिए पठन 
सामग्री—पुस्तकें, कलर बुक, रंग, पेन और 
डायरी आदि भी बांटी गईं। कार्यक्रम के दौरान 
सेवा सदन नेत्र हॉस्पिटल से रविन्द्र रघुवंशी 
द्वारा आंगनबाड़ी और स्कूल दोनों स्थलों पर 
निःशुल्क नेत्र परीक्षण शिविर का आयोजन 
किया गया, जिसमें 35 बच्चों और 11 स्कूल 
एवं आंगनवाड़ी स्टाफ की आंखों की जांच की 
गई। वहीं, प्रथम वर्ष की NSS स्वयंसेविकाओं 
ने स्कूल के बच्चों के समक्ष ‘नशामुक्त  भारत-
विकसित भारत’ विषय पर एक विचारणीय 
और प्रेरक नुक्कड़ नाटक प्रस्तुत कर सामाजिक 
जागरूकता का संदेश दिया।

स्वतंत्र लोकतंत्र । संवाददाता 
विदिशा

दो नमनेू जाचं के लिए भेजे
कलेक्टर डॉ. गिरीश कुमार मिश्रा के निर्देशन में जिले में दूध एवं दूध से निर्मित खाद्य पदार्थों की 
गुणवत्ता सुनिश्चित करने के लिए खाद्य सुरक्षा विभाग द्वारा निरंतर कार्रवाई की जा रही है। इसी 
क्रम में शुक्रवार को ग्राम भानपुरा एवं जीरापुर में दूध की जांच एवं नमूना संग्रहण की कार्रवाई 
की गई। खाद्य सुरक्षा विभाग द्वारा रैपिड मिल्क टेस्टिंग किट के माध्यम से दूध में मिलावट की 
प्राथमिक स्तर पर जांच की गई। रैपिड टेस्ट किट के माध्यम से दूध में संभावित अपद्रव्यक जैसे 
यूरिया, माल्टोस, स्टार्च, साल्ट, न्यूट्रलाइजर, डिटर्जेंट, सोडा आदि की स्ट्रिप के माध्यम से रंग 
परिवर्तन के आधार पर आसानी से जांच की जा सकती है। स्ट्रिप पर होने वाले रंग परिवर्तन की 
जानकारी किट के पैकेट पर उपलब्ध कलर कोड चार्ट के माध्यम से प्राप्त की जाती है।  खाद्य 
सुरक्षा प्रशासन की टीम द्वारा श्री विष्णु दांगी की दूध डेयरी, ग्राम भानपुरा, तहसील जीरापुर तथा 
महाकाल दूध डेयरी, टेंशन चौराहा, जीरापुर से दूध के नमूने जांच के लिए एकत्रित किए गए हैं। 

स्वतंत्र लोकतंत्र । संवाददाता 
मंदसौैर



खरगोन, शनिवार 26 सितंबर 2026 06 खंडवा आसपास
ग्राम पंचायत गोहान का मामला, हाईकोर्ट तक पहुंचा मामला

ग्राम पंचायत गोहान के सरपंच पर ग्रामीण 
राधेश्याम पांचाल ने मकान तुड़वाने का 
आरोप लगाया है। शिकायतकर्ता का 
कहना है कि पंचायत चुनाव में वोट नहीं 
देने के कारण सरपंच द्वारा मकान पर 
कार्रवाई की जा रही है। मामला हाईकोर्ट 
तक पहुंच गया है। 
वहीं, ग्राम पंचायत ने शिकायतकर्ता के आरोपों 
को निराधार बताते हुए शासकीय भूमि पर 
किए गए कथित अतिक्रमण को बचाने के 
लिए शिकायत करने की बात कही है। ग्राम 
पंचायत सचिव भगवानसिंह चौधरी ने बताया 
कि ग्राम पंचायत गोहान में सर्वे नंबर 128/2 
स्थित शासकीय भूमि पर सामुदायिक भवन 

का निर्माण पूर्व में किया गया है। वर्तमान में 
सामुदायिक भवन की सुरक्षा के लिए ग्रामसभा 
की सहमति से पांचवें वित्त की राशि से 
बाउंड्रीवाल का निर्माण कराया जा रहा है। 
पंचायत के अनुसार, सामुदायिक भवन से 
सटाकर शिकायतकर्ता ने कुछ वर्ष पूर्व चद्दर 
और मिट्टी की दीवार से टापरी का निर्माण कर 
कथित रूप से शासकीय भूमि पर कब्जा कर 
लिया था। सचिव के मुताबिक, वर्तमान में 
पंचायत द्वारा उक्त टापरी को हटाने की कार्रवाई 
नहीं की गई है। बाउंड्रीवाल का निर्माण भी 
टापरी से करीब 10 फीट की दूरी पर कराया 
जा रहा है। पंचायत का आरोप है कि इसके 
बावजूद शिकायतकर्ता द्वारा निर्माण कार्य रोकने 
का प्रयास किया गया। इस दौरान मौके पर काम 
कर रहे मजदूरों, ठेकेदार, मशीन ऑपरेटर और 

ग्राम सरपंच के साथ कथित रूप से गाली-गलौज व दुर्व्यवहार किया गया तथा शासकीय कार्य में बाधा डाली गई। शिकायत डायल-112 और बेटमा 
थाना प्रभारी से की गई। निर्माण कार्य दोबारा शुरू हो सका। शिकायतकर्ता द्वारा लगाए गए आरोपों और हाईकोर्ट में कार्रवाई का निर्णय बाकी है।     

स्वतंत्र लोकतंत्र । संदीप सेन 
बेटमा

मकान तोड़ने के आरोप को लेकर पंचायत 
सचिव ने बताया कि शिकायतकर्ता का मकान 
गांव के सर्वे नंबर 292 में स्थित है, जो 
प्रधानमंत्री आवास योजना के तहत सरपंच की 
सहमति से बनाया गया था। पंचायत का कहना 
है कि शिकायतकर्ता और उसके परिवार को 
शासन की विभिन्न योजनाओं का लाभ भी ग्राम 
पंचायत द्वारा दिया जा रहा है। चुनाव में वोट नहीं 
देने के कारण मकान तोड़ने की कार्रवाई किए 
जाने का आरोप सही नहीं है। शिकायतकर्ता 
द्वारा शासकीय भूमि पर बनाई गई कथित अवैध 
टापरी को बचाने और सामुदायिक भवन की 
बाउंड्रीवाल का निर्माण रुकवाने के उद्देश्य से 
सरपंच के खिलाफ शिकायत की गई है।

आज नगर में धर्मदासगण परिषद का निमाड़ 
प्रांतीय अधिवेशन, तैयारियो ंपर हुई चर्चा  

संयत मुनि, गिरीश मुनि  का मिलेगा मार्गदर्शन, 300 प्रतिनिधि लेंगे हिस्सा 

धर्मदास गण परिषद का निर्माण प्रांतिय 
एक दिवसीय अधिवेशन श्री संयतमुनि 
जी महाराज साहब ठाणा-5 की पावन 
निश्रा में स्थानक भवन में आज होगा। 
िनमाड़ क्षेत्र के श्वेतांबर जैन समाज के 
संघ प्रतिनिधि इसमें हिस्सा लेंगे। यह 
अधिवेशन जैनत्व की रक्षा, धार्मिक 
क्रियाओं व कार्यक्रमो के विस्तार, श्रावक 
एवं श्राविकाओं वर्ग की धर्म चर्चा के लिए 
आयोजित किया जा रहा है । अधिवेशन 
में निसरपुर, मनावर, अंजड़, राजपुर, 
सेंधवा, खरगोन, बबलई, कसरावद, 
मंडलेश्वर, करही, धार, सनावद, इंदौर, 
बड़वानी, खालवा, मूंदी, खिड़किया , 
करही , पिप्लीया सहित अनेक स्थानों के 
साधर्मी बंधु हिस्सा लेंगे।
अधिवेशन की तैयारी को लेकर 25 सितंबर 
को  हुई बैठक में श्री संयतमुनि जी महाराज 
साहब ने अधिवेशन के संबंध में मार्गदर्शन 
प्रदान करते हुए आयोजन को शालीनता, 
अनुशासन, गरिमा एवं धार्मिक भावना के 
साथ सफलतापूर्वक संपन्न करने की प्रेरणा दी। 
श्वेतांबर जैन श्री संघ के सदस्यों ने कहा कि  
धर्मदास गण परिषद का यह प्रांतीय अधिवेशन 
बड़वाह के लिए गौरव एवं सौभाग्य का 
अवसर है। जानकारी के अनसुार संतों के 
पावन सान्निध्य में आयोजित यह आयोजन 
समाज में एकता, संगठन, सेवा, समर्पण और 
धार्मिक चेतना को और अधिक मजबूत करने 

का माध्यम बनेगा।  धर्मदास गण परिषद के 
अध्यक्ष भरत भंसाली,श्रीसंघ अध्यक्ष प्रेमचंद 
खींवसरा, महामंत्री शैलेश  पीपाड़ा, संगठन 
मंत्री विनोद  धोखा, मालवा प्रभारी राजकुमार  
पारख, मीडिया प्रभारी अनिल  मुथा, उपाध्यक्ष 

सुनील चौधरी, निमाड़ प्रभारी एवं अधिवेशन 
संयोजक पंकज डाकोलिया, चातुर्मास समिति 
अध्यक्ष आमेश जी छाजेड़ संयोजक संजय 
भंडारी सहित बड़ी संख्या में समाजजन 
उपस्थित रहे।

स्वतंत्र लोकतंत्र । संवाददाता 
बड़वाह

सिगंल खबरें...
गणेशोत्सव का हुआ भव्य समापन

स्वतंत्र लोकतंत्र। पिपलिया मंडी। शारदा पब्लिक स्कूल में आयोजित गणेश उत्सव का 
समापन श्रद्धा एवं भक्तिभाव के साथ हुआ। उत्सव के अंतिम दिवस विद्यालय में विराजित 
भगवान श्री गणेश जी को अभिभावकों एवं विद्यार्थियों द्वारा छप्पन भोग अर्पित किया गया। इस 
अवसर पर श्रद्धालुओं ने भगवान श्री गणेश जी की विधि-विधान से पूजा-अर्चना कर सुख, 
समृद्धि एवं मंगल की कामना की। आयोजन के दौरान विद्यालय परिसर भक्तिमय वातावरण से 
गूंज उठा। पूजन के पश्चात भगवान श्री गणपति जी की प्रतिमा का श्रद्धा एवं भक्तिभाव के साथ 
विधिवत विसर्जन किया गया। इस दौरान श्रद्धालुओं ने गणपति बप्पा मोरया और अगले बरस 
तू जल्दी आ के जयघोष लगाए।

आज से शुरू होगा आगंन मिलन सेवा कार्यक्रम
स्वतंत्र लोकतंत्र। मंदसौर। सेवा संकल्प अभियान के तहत महिला एवं बाल विकास विभाग 
द्वारा जिले में 26 सितंबर से 5 अक्टूबर तक आंगन मिलन सेवा कार्यक्रम आयोजित किया 
जाएगा। कार्यक्रम का शुभारंभ शनिवार को प्रदेश की महिला एवं बाल विकास मंत्री एवं जिले 
की प्रभारी मंत्री सुश्री निर्मला भूरिया की उपस्थिति में होगा। जिला कार्यक्रम अधिकारी सुश्री 
अंकिता पांडया ने बताया कि कार्यक्रम तीन चरणों में आयोजित होगा। प्रथम चरण में 26 से 
28 सितंबर तक मंदसौर शहर एवं मंदसौर ग्रामीण परियोजना क्रमांक 1 व 2, द्वितीय चरण में 
29 सितंबर से 1 अक्टूबर तक मल्हारगढ़ एवं सीतामऊ परियोजना क्रमांक 1 व 2 तथा तृतीय 
चरण में 2 से 5 अक्टूबर तक भानपुरा एवं गरोठ परियोजना क्रमांक 1 व 2 में गतिविधियां होंगी। 
कार्यक्रम में बच्चों के स्वास्थ्य परीक्षण, खेलकूद एवं सांस्कृतिक गतिविधियां आयोजित की 
जाएंगी। महिलाओं की स्वास्थ्य जांच एवं पोषण संबंधी चर्चा के साथ सफलता की कहानियां 
प्रस्तुत की जाएंगी। 26 सितंबर को प्रधानमंत्री नरेंद्र मोदी एवं मुख्यमंत्री डॉ. मोहन यादव के 
संदेश का वाचन होगा, जबकि 27 सितंबर को आंगनबाड़ियों में प्रधानमंत्री के ‘मन की बात’ 
कार्यक्रम का लाइव प्रसारण किया जाएगा। उत्कृष्ट कार्य करने वाली आंगनबाड़ी कार्यकर्ताओं 
को भी कार्यक्रम में प्रोत्साहित किया जाएगा।

श्रीगौड़ ब्राह्मण समाज ने मनाया गणेशोत्सव  
गणपति अथर्वशीष का पाठ कर बप्पा को लगाए छप्पन भोग, दी भावभीनी विदाई

श्रीगौड़ ब्राह्मण समाज द्वारा गणेश उत्सव 
आध्यात्मिक एवं सांस्कृतिक आयोजनों 
के साथ भक्ति भाव से मनाया गया।  
गुरुवार को गौरीधाम स्थित देवयानी 
सभागृह में देर शाम भगवान गणेश को 
छप्पन भोग लगाए गए।

स्वप्निल पंड्या, अंकित पंड्या और हर्षल 
शर्मा के आचार्यत्व में  श्रद्धालुओं द्वारा गणपति 
अथर्वशीर्ष का सामूहिक पाठ किया और 
भगवान गणेश की महाआरती की गई। शुक्रवार 
को बप्पा को भावभीनी विदाई दी गई। समाज 
अध्यक्ष जितेंद्र जोशी और महिला मंडल अध्यक्ष 
इंदिरा मंडलोई ने बताया कि समाज द्वारा पिछले 
50 से अधिक वर्षों से चली आ रही परंपरा 
का निर्वहन करते हुए 10 दिनों तक आयोजित 

उत्सव में विभिन्न धार्मिक और सांस्कृतिक 
कार्यक्रमों का आयोजन किया।  आयोजन को 
लेकर लोगांे को में उत्साह देखने को मिला। 
जिसमें समाजजनों ने उत्साहपूर्वक भाग लिया। 
आयोजन के प्रभारी सुयश पंडित, अखिलेश 
मंडलोई ने समाजजनों का आभार माना। शैलेंद्र 
जोशी, अशोक जोशी, प्रवेश जोशी, अंकित 
रावल, विपिन जोशी, जय मंडलोई का विशेष 
सहयोग रहा।

भव्य संुदरकाडं पाठ हुआ

कालिंदी कुंज सेवा समिति  के तत्वावधान 
में शहर की कालिंदी कुंज कॉलोनी में 
सुंदरकांड पाठ का भव्य आयोजन किया 
गया। आयोजन में कॉलोनी के गणमान्य 
नागरिकों, महिला मंडल और बच्चों ने 
बड़ी संख्या में उपस्थित होकर पाठ का 
श्रवण किया।
सुंदरकांड पाठ का वाचन  श्याम भाई सेन एवं 
श्री बालाजी रामायण मंडली के सदस्यों द्वारा 
किया गया। श्याम भाई द्वारा एक से बढ़कर एक 
भक्ति गीत प्रस्तुत किए गए, जिसकी श्रद्धालुओं 
ने सराहना की। जय जय श्री राम और हनुमान जी  
के जयकारों से पूरी कॉलोनी भक्तिमय हो गई। 

गणेश उत्सव के अंतिम दिन विसर्जन से पूर्व 
पंडाल में प्रतिदिन हुई खेल गतिविधियों में भाग 
लेने वाले नन्हे-मुन्ने बच्चों को समिति द्वारा 
उपहार प्रदान किए गए। कार्यक्रम में समिति 
अध्यक्ष प्रकाश वारिया, सचिव कमलेश 
भोकर, उपाध्यक्ष प्रेम सिंह डुडवे, समिति 
सदस्य खेमराज बुंदेले, विनोद पटेल, राकेश 
बर्डे, हिमांशु बुंदेले, ऋषि भोकरे, लखन 
तिवारी सहित महिला मंडल की समस्त 
मातृशक्ति और वरिष्ठ नागरिक उपस्थित रहे। 
इस दौरान सुंदरकांड वाचक और भजन मंडली 
को पुष्पगुच्छ एवं स्मृति चिन्ह से सम्मानित 
किया गया। साथ ही प्रतिदिन शाम की आरती 
में सहयोग के लिए प्रणव गौतम तिवारी और 
प्रातः आरती में सहयोग के लिए मीना शर्मा का 
भी समिति द्वारा सम्मान किया।          

सरपंच पर मकान तुड़वाने का आरोप, पंचायत ने शिकायत को बताया निराधार

स्वतंत्र लोकतंत्र । संवाददाता 
खरगोन

स्वतंत्र लोकतंत्र । संवाददाता 
खरगोन

अधिवेशन का कार्यक्रम 
प्रातः 9:00 से 10:00 बजे तक प्रवचन होगें।

प्रातः 10:30 से 11:30 बजे तक पूज्य गुरुदेव द्वारा संघ, समाज, धर्मदास गण परिषद एवं 
समर्पण भाव आदि विषयो ंपर विशेष मार्गदर्शन एवं व्याख्यान दिया जाएगा।

दोपहर 2:00 से 4:00 बजे तक पूज्य गिरीशमनुि जी महाराज साहब द्वारा प्रेरणादायी 
मोटिवेशन व्याख्यान होगा। इसके पश्चात धर्मदास गण परिषद की बैठक आयोजित की 

जाएगी।

पुण्य स्मरण कार्यक्रम आयोजित

स्वतंत्र लोकतंत्र। खरगोन। भाजपा के पितृपुरुष पं. दीनदयाल उपाध्याय की जयंती पर भाजपा 
कार्यालय में पुण्य स्मरण कार्यक्रम आयोजित हुआ। राष्ट्रीय महामंत्री व सांसद गजेंद्र पटेल, 
जिलाध्यक्ष नंदा ब्राह्मणे और विधायक बालकृष्ण पाटीदार ने चित्र पर माल्यार्पण कर श्रद्धांजलि 
दी। सांसद पटेल ने कहा कि पंडित उपाध्याय के राष्ट्रवाद के विचार आज भी प्रासंगिक हैं। 
जिलाध्यक्ष ब्राह्मणे ने कहा उन्हीं के विचारों से आज भाजपा विश्व की सबसे बड़ी पार्टी बनी 
है। विधायक पाटीदार ने कार्यकर्ताओं से उनके विचारों को आत्मसात करने का आह्वान किया। 
नपाध्यक्ष छाया जोशी, कल्याण अग्रवाल, रणजीत डंडीर, राजेंद्र यादव पदाधिकारी मौजूद रहे।  



खरगोन, शनिवार 26 सितंबर 2026 07 बड़वानी आसपास
 रोशन हुई रात, झिलमिल झाकंियो ंके कारवा ंने मोहा शहर

अनंत चतुर्दशी पर उमड़ा आस्था का सैलाब, गूंजे गणपति बप्पा मोरया के जयघोष

अनंत चतुर्दशी की रात बड़वानी में 
आस्था, उल्लास और सांस्कृतिक रंगों 
से सराबोर रही। शहर के प्रमुख मार्गों 
से निकले झिलमिलाती रोशनी से सजे 
झांकियों के कारवां को देखने के लिए 
हजारों श्रद्धालु उमड़ पड़े। रंग-बिरंगी 
लाइटों से सजी आकर्षक और कलात्मक 
झांकियों ने लोगों का ध्यान अपनी ओर 
खींचा।
झांकियों का कारवां तिरछी पुलिया से शुरू 
होकर झंडा चौक होते हुए एमजी रोड की ओर 
आगे बढ़ा। मार्ग के दोनों ओर लोग घंटों पहले 
पहुंचकर झांकियों के आने का इंतजार करते 
नजर आए। धार्मिक एवं सांस्कृतिक प्रसंगों पर 
तैयार की गई झांकियों में कलाकारों की प्रस्तुति 
और आकर्षक विद्युत सज्जा ने उत्सव में चार 
चांद लगा दिए।

 ताशो ंकी थाप पर थिरके यवुा
झांकियों के साथ चल रहे ढोल-बाजे, ताशे और 
साउंड सिस्टम की गूंज से वातावरण भक्तिमय 
हो गया। ‘गणपति बप्पा मोरया’ के जयघोष 

और धार्मिक गीतों पर युवा उत्साह के साथ 
थिरकते नजर आए। कई स्थानों पर श्रद्धालुओं 
ने झांकियों का पुष्पवर्षा से स्वागत किया। बड़ी 
भीड़ को देखते हुए पुलिस और प्रशासन ने 
सुरक्षा व यातायात के विशेष इंतजाम किए। 

प्रमुख मार्गों पर बेरिकेड लगाए गए और पुलिस 
बल तैनात रहा। सीसीटीवी कैमरों के साथ ड्रोन 
कैमरों से भी झांकी मार्ग और भीड़ पर नजर 
रखी गई। यातायात को व्यवस्थित रखने के 
लिए प्रमुख चौराहों पर अतिरिक्त पुलिसकर्मी 

मौजूद रहे। देर रात तक शहर के प्रमुख मार्गों पर 
श्रद्धालुओं की भीड़ बनी रही। अनंत चतुर्दशी 
पर निकला यह झांकियों का कारवां बड़वानी 
की आस्था, कला, परंपरा और सामूहिक 
उत्सव की जीवंत तस्वीर पेश कर गया।

स्वतंत्र लोकतंत्र । संवाददाता 
बड़वानी

 ‘नॉट मी, बट य’ू की भावना 
से गूंजा रासेयो स्थापना दिवस

सेवा, स्वच्छता, पर्यावरण संरक्षण और नशामुक्ति का लिया संकल्प

पीएम श्री शासकीय बालक उच्चतर 
माध्यमिक विद्यालय क्रमांक-2 बड़वानी 
में राष्ट्रीय सेवा योजना (रासेयो) का 
स्थापना दिवस उत्साह और गरिमापूर्ण 
वातावरण में मनाया गया। कार्यक्रम 
में विद्यार्थियों ने ‘नॉट मी, बट यू’ की 
भावना को आत्मसात करते हुए समाज 
और राष्ट्र की सेवा का संकल्प लिया।
कार्यक्रम की मुख्य अतिथि वरिष्ठ शिक्षक 
सुषमा जोशी एवं माधवी जाधव ने विद्यार्थियों 
को रासेयो के उद्देश्य और सामाजिक 
जिम्मेदारियों से अवगत कराया। सुषमा जोशी 
ने कहा कि सेवा केवल एक दिन का कार्य 
नहीं, बल्कि जीवन जीने की शैली है। माधवी 
जाधव ने स्वयंसेवकों को संवेदनशील और 
जिम्मेदार नागरिक बनने के लिए प्रेरित किया। 
भारती पाटीदार ने कहा कि सेवा के लिए न 

बड़े पद की जरूरत है और न ही अधिक 
धन की। किसी प्यासे को पानी पिलाना, 
जरूरतमंद की मदद करना, स्वच्छता रखना 
तथा पौधा लगाकर उसकी देखभाल करना भी 
समाजसेवा का महत्वपूर्ण रूप है। इस अवसर 
पर विद्यार्थियों को सेवा, स्वच्छता, पर्यावरण 
संरक्षण एवं नशामुक्ति की शपथ दिलाई गई। 
इसके बाद स्वयंसेवकों ने विद्यालय परिसर में 

श्रमदान कर स्वच्छता का संदेश दिया। ज्योति 
भाटिया ने प्रेरणादायी गीत प्रस्तुत कर विद्यार्थियों 
में उत्साह भरा। कार्यक्रम का संचालन रासेयो 
कार्यक्रम अधिकारी चंद्रशेखर चटर्जी ने किया। 
इस अवसर पर धनकुवर बर्डे, मांगीलाल 
बघेल, आनंद पुरोहित, संतोष शिंदे, श्यामसुंदर 
कुशवाह, मो. लारेब बलोच सहित रासेयो 
स्वयंसेवक उपस्थित रहे।

स्वतंत्र लोकतंत्र । संवाददाता 
बड़वानी

उत्तम ब्रह्मचर्य धर्म के संदेश के 
साथ पर्युषण पर्व का समापन

भगवान की भव्य शोभायात्रा निकली

दिगंबर जैन समाज के पर्वराज पर्युषण 
महापर्व के दसवें एवं अंतिम दिन उत्तम 
ब्रह्मचर्य धर्म की आराधना की। भगवान 
नेमिनाथ के अभिषेक, शांतिधारा तथा 
पांडुक शिला पर भगवान के अभिषेक के 
साथ बारहवें तीर्थंकर भगवान वासुपूज्य 
के मोक्ष कल्याणक पर निर्वाण कांड का 
वाचन कर निर्वाण लाडू चढ़ाया गया। दस 
लक्षण धर्म सहित विभिन्न पूजन-विधान 
संपन्न हुए।

धर्मसभा में चतुर्थ पट्टाचार्य सुनील सागर जी 
महाराज की शिष्या आर्यिका सुप्रज्ञमति माताजी 
ने उत्तम ब्रह्मचर्य धर्म का महत्व बताते हुए 
सुदर्शन सेठ का दृष्टांत सुनाया। शील, संयम 
और ब्रह्मचर्य का पालन आत्मसंयम का 
महत्वपूर्ण आधार है। जीवन में अन्य उत्तम 
धर्मों का पालन करते हुए ब्रह्मचर्य व्रत को 
आत्मसात करना चाहिए। आर्यिका सुप्रज्ञमति 
माताजी ससंघ के सानिध्य में भगवान की 
शोभायात्रा निकली। यात्रा जैन मंदिर से झंडा 
चौक, रणजीत चौक, महात्मा गांधी मार्ग, 
मोटीमाता मंदिर, रोटरी स्कूल एवं नगर के 
प्रमुख मार्गों से होते हुए पुनः जैन मंदिर पहुंची। 

स्वतंत्र लोकतंत्र । संवाददाता 
बड़वानी

अनंत चतुर्दशी पर सुरक्षा का कड़ा पहरा

डीआईजी-एसपी ने पैदल भ्रमण कर 
परखी व्यवस्थाएं, विसर्जन स्थल देखे

अनंत चतुर्दशी एवं गणेश विसर्जन चल 
समारोह को लेकर बड़वानी पुलिस और 
प्रशासन ने सुरक्षा व्यवस्था को लेकर 
तैयारियां तेज कर दी हैं। शुक्रवार को 
निमाड़ रेंज डीआईजी शिमाला प्रसाद 
एवं पुलिस अधीक्षक पद्मविलोचन 
शुक्ल ने पुलिस अधिकारियों के साथ 
सेंधवा में झांकी मार्ग का पैदल भ्रमण 
कर व्यवस्थाओं का जायजा लिया। 
अधिकारियों ने संवेदनशील स्थानों और 
भीड़ वाले क्षेत्रों की सुरक्षा व्यवस्था को 
मौके पर परखा।
डीआईजी और एसपी ने निवाली रोड स्थित 
छोटा घंटिया पटिया तथा गोई नदी तट स्थित 
गणेश विसर्जन स्थलों का निरीक्षण किया। 
इस दौरान बैरिकेडिंग, प्रकाश व्यवस्था, 
सुरक्षा बल की तैनाती तथा जल पुलिस और 
गोताखोरों की व्यवस्थाओं को लेकर संबंधित 
अधिकारियों को आवश्यक दिशा-निर्देश दिए 
गए। सुरक्षा व्यवस्था में आधुनिक तकनीक 

का भी इस्तेमाल किया जाएगा। डीआईजी ने 
सेंधवा शहर के सीसीटीवी सर्विलांस सिस्टम 
का निरीक्षण किया। 

सीसीटीवी कैमरे और ड्रोन से 
रखेंगे नजर

गणेश विसर्जन चल समारोह के दौरान झांकी 
मार्ग, भीड़ वाले क्षेत्रों और संवेदनशील स्थानों 
पर सीसीटीवी कैमरों के साथ ड्रोन से निगरानी 
रखी जाएगी। पुलिस का उद्देश्य असामाजिक 

तत्वों और संदिग्ध गतिविधियों पर तत्काल 
नजर रखना है। एएसपी धीरज बब्बर, 
एसडीओपी अजय वाघमारे, डीएसपी चेतन 
सिंह बघेल, थाना प्रभारी दिनेश सिंह कुशवाह, 
थाना प्रभारी ओमप्रकाश चोंगडे, रक्षित निरीक्षक 
गजेंद्र निगवाल सहित अन्य अधिकारी मौजूद 
रहे। पुलिस ने नागरिकों से अनंत चतुर्दशी और 
गणेश विसर्जन पर्व को शांतिपूर्ण एवं सौहार्दपूर्ण 
वातावरण में मनाने, अफवाहों पर ध्यान नहीं 
देने तथा किसी भी संदिग्ध गतिविधि की सूचना 
तत्काल पुलिस को देने की अपील की है।

स्वतंत्र लोकतंत्र । संवाददाता 
बड़वानी

विद्यार्थियो ंने लिया राष्ट्रभक्ति का संकल्प

स्वतंत्र लोकतंत्र। बड़वानी। अखिल भारतीय विद्या भारती शिक्षा संस्थान के आह्वान पर 25 
सितंबर को सुबह 11 बजे देशभर में एक साथ ‘वंदे मातरम्’ गायन का आयोजन किया गया। 
इसी क्रम में बड़वानी के रामकुल्लेश्वर मंदिर परिसर में विद्यार्थियों एवं नागरिकों ने सामूहिक रूप 
से ‘वंदे मातरम्’ का गायन किया। कार्यक्रम का शुभारंभ मां भारती के समक्ष दीप प्रज्ज्वलन से 
हुआ। मुख्य अतिथि प्रबोध मिश्रा, पूर्व राज्यसभा सांसद डॉ. सुमेरसिंह सोलंकी, साधना भंवर और 
भागीराम यादव सहित बड़ी संख्या में विद्यार्थी, समाजसेवी एवं नागरिक उपस्थित रहे। डॉ. सोलंकी 
ने ‘वंदे मातरम्’ को राष्ट्रभावना का प्रतीक बताते हुए विद्यार्थियों को शिक्षा के साथ देशसेवा के 
लिए प्रेरित किया। साधना भंवर ने गीत की ऐतिहासिक पृष्ठभूमि पर प्रकाश डाला। प्रबोध मिश्रा ने 
स्वतंत्रता संग्राम में ‘वंदे मातरम्’ की भूमिका को रेखांकित किया। कार्यक्रम का संचालन नरेंद्र गुप्ता 
ने किया। अंत में मां गायत्री शिक्षा समिति के सचिव दिलीप जोशी ने आभार माना।

एसपी ने विसर्जन कंुडो ंका निरीक्षण किया 
स्वतंत्र लोकतंत्र। खरगोन। गणेश प्रतिमा विसर्जन के दौरान सुरक्षा व्यवस्था बनाए रखने 
के लिए पुलिस अधीक्षक रविन्द्र वर्मा ने जिले के विसर्जन स्थलों का निरीक्षण किया। एसपी ने 
खरगोन, मैंनगांव, मंडलेश्वर और महेश्वर क्षेत्र में संतोषी माता डैम, कुंदा नदी, नर्मदा नदी और 
तालाबों पर बनाए गए विसर्जन कुंडों की व्यवस्थाओं का जायजा लिया। उन्होंने थाना प्रभारियों 
को सुरक्षा, प्रकाश व्यवस्था, बैरिकेडिंग, भीड़ नियंत्रण और यातायात व्यवस्था दुरुस्त रखने के 
निर्देश दिए। साथ ही सभी कुंडों पर गोताखोरों की उपस्थिति और सुरक्षा उपकरण सुनिश्चित 
करने को कहा।

खरगोन, शनिवार 26 सितंबर 2026 08 खरगोन-बड़वानी
अनंत चतुर्दशी पर नर्मदा तट पर 400 से अधिक गणेश प्रतिमाओ ंका विसर्जन 

ढोल-ढमाको ंऔर ‘गणपति बप्पा मोरया’ के जयकारो ंके बीच दी विदाई

अनंत चतुर्दशी के अवसर पर शुक्रवार 
को नगर सहित आसपास के ग्रामीण क्षेत्रों 
में गणेशोत्सव का समापन श्रद्धा और 
उल्लास के साथ हुआ। सुबह से ही श्रद्धालु 
गणेश प्रतिमाओं के विसर्जन के लिए 
नावघाट खेड़ी स्थित नर्मदा तट  पहुंचे। 
यहां ढोल-ढमाकों, भक्ति गीतों और 
‘गणपति बप्पा मोरया’ के जयकारों के 
बीच आरती कर विघ्नहर्ता को भावपूर्ण 
विदाई दी। 
नर्मदा नदी में प्रतिमा विसर्जन पर प्रतिबंध के 
चलते प्रशासन एवं ग्राम पंचायत द्वारा नदी तट 
पर दो कृत्रिम कुंड तैयार किए गए थे। इन भव्य 
कुंडों में शाम करीब साढ़े सात बजे तक नगर 
एवं ग्रामीण क्षेत्रों से 400 से अधिक छोटी-
बड़ी गणेश प्रतिमाओं का विधिवत विसर्जन 
किया गया। श्रद्धालुओं ने गणपति बप्पा से 
परिवार में सुख-समृद्धि, खुशहाली और मंगल 
की कामना की।

सुबह से देर शाम तक चलता 
रहा विसर्जन का सिलसिला 

विसर्जन के लिए श्रद्धालुओं के पहुंचने का 
सिलसिला सुबह से शुरू हुआ, जो देर शाम 
तक जारी रहा। प्रशासन की ओर नर्मदा नदी 
पर सुरक्षा और व्यवस्था को लेकर व्यापक 
इंतजाम किए गए थे। एसडीएम सत्यनारायण 
दर्रा, एसडीओपी अर्चना रावत, तहसीलदार 

सुंदरलाल ठाकुर एवं थाना प्रभारी राजेंद्र बर्मन 
के निर्देशन में ग्राम पंचायत नावघाट खेड़ी, 
लोक निर्माण विभाग, राजस्व विभाग, नगर 
सुरक्षा समिति द्वारा  व्यवस्था संचालित की गईं। 
नर्मदा नदी में बढ़ते जलस्तर को ध्यान में रखते  
हुए सुरक्षा व्यवस्था को विशेष प्राथमिकता 
दी गई।घाट पर एसडीआरएफ की टीम और 
स्थानीय गोताखोरों को तैनात किया गया।वहीं 
श्रद्धालुओं की सुविधा और व्यवस्था के लिए 

मां नर्मदा प्राणी सेवा समिति के अन्नू मराठा, 
पंचायत सचिव जगदीश सोनतले, रोजगार 

सहायक सुनील प्रजापति, पटवारी, कोटवार 
सहित पुलिस बल मौजूद रहा।

स्वतंत्र लोकतंत्र । संवाददाता 
बड़वाह

हवन पूजन के बाद भगवान गणेश की हुई विदाई 
नगर में गणेशोत्सव को लेकर उत्साह देखने को मिला। नगर की विभिन्न गणेश उत्सव समितियों 
द्वारा श्रीगणेश की पूजा-अर्चना व हवन का आयोजन दोपहर बाद किया गया। जिसके बाद विधि-
विधान के साथ बप्पा को विदाई दी गई। गणेश उत्सव समितियों द्वारा पूरे दिन नगर के मुख्य 
मागों से ढोल-ढमाकों के बीच चल समारोह निकाला गया। जिसमें पुरूषों के साथ महिलाएं भी 
आकर्षक वेशभूषा में मौजूद नजर आई।

पंडित दीनदयाल उपाध्याय की जयंती 
सेवा संकल्प अभियान के रूप में मनाई

पं.दीनदयाल उद्यान में लगाए पौध,े 23 बथूो ंपर हुआ कार्य्रकम

भारतीय जनता पार्टी द्वारा देश भर में 
पंडित दीनदयाल उपाध्याय की जयंती 
'सेवा संकल्प अभियान' के रूप में मनाई 
गई। इसी के तहत भाजपा नगर मण्डल 
के 23 बूथों पर भी कार्यक्रम आयोजित 
हुआ। मुख्य कार्य्रकम बूथ 70-71 
नागेश्वर मन्दिर स्थित पंडित दीनदयाल 
उपाध्याय उद्यान में वृक्षारोपण के साथ 
समाप्त हुआ। 
पहले पंडित दीनदयाल उपाध्याय के चित्र का 
माल्यार्पण कर जयंती मनाई गई। इस अवसर 
पर सेवा संकल्प अभियान के नगर संयोजक 
रोमेश विजयवर्गीय, महामंत्री महेंद्र अमई, पार्षद 
रूपसिंह रावत, बूथ प्रभारी सन खंडेलवाल, 
बूथ अध्यक्ष अंजली गुप्ता, नन्दू यादव, सह 
प्रभारी विजय वर्मा, मंत्री अधिश सोनी, रवि 
ऐरन, मीना चौहान, लक्ष्मीचंद अमई, विजय 
महाजन, विजय सोनी सहित बड़ी संख्या में 
भाजपा कार्यकर्ता मोजूद थे। इसी तरह सभी 

बुथो पर कार्य्रकम आयोजित हुआ। पं.दीनदयाल 
उपाध्याय उद्यान में पौधारोपण के बाद नपाध्यक्ष 
राकेश गुप्ता ने संबोधित करते हुए कहा की 
पंडित दीनदयाल उपाध्याय 25 सितंबर 1916 
को मथुरा मे गरीब ब्राह्मण परिवार में जन्म 
हुआ था जो शुरू से मेधावी थे। उनका एकात्म 
मानववाद उनका मूल मंत्र था। राष्ट्र के प्रति 
समर्पित थे। उनके आदर्शों पर आज केंद्र में 
प्रधानमंत्री नरेंद्र मोदी की सरकार चल रही है। 
जिनका उद्देश्य था कि अंतिम व्यक्ति सरकारी 

योजना का लाभ पहुंचे। जो केंद्र के द्वारा गरीबों 
के लिए शौचालय, प्रधानमंत्री आवास योजना, 
हर घर में गरीबों के लिए गैस चूल्हा लोगों 
को उपलब्ध कराया गया। जिसकी चिता हर 
समय प्रधानमंत्री जी किया करते हैं। उन्होंने 
कहा पितृ पुरुष पंडित दीनदयालजी उपाध्याय 
ने समूची दुनिया को दिशा देने के लिए एकात्म 
मानव दर्शन दिया था, आज भारतीय जनता 
पार्टी दीनदयालजी के रास्ते पर चलकर उनके 
सपनों को पूर्ण कर रही है।

स्वतंत्र लोकतंत्र । संवाददाता 
बड़वाह

अनंत चतुर्दशी व वासुपूज्य भगवान के निर्वाण महोत्सव

श्रद्धालुओ ंने किए धार्मिक अनुष्ठान, 
भक्तिभाव से चढ़ाया गया निर्वाण लाडू

धरगांव दशलक्षण पर्व के पावन अंतिम 
दिवस ‘अनंत चतुर्दशी’ के अवसर पर 
मंदिर जी में भक्ति और श्रद्धा का विशेष 
वातावरण देखने को मिला। इस अवसर 
पर अभिषेक, शांति धारा एवं दशलक्षण 
पर्व के अंतिम लक्षण 'उत्तम ब्रह्मचर्य 
धर्म' का विशेष पूजन-विधान संपन्न 
किया गया। इसके साथ ही 12वें तीर्थंकर 
श्री वासुपूज्य भगवान के निर्वाण महोत्सव 
के पावन अवसर पर श्रद्धालुओं ने अत्यंत 
भक्तिभाव से निर्वाण लाडू अर्पण किया।

श्रीमान महावीर धर्मेंद्र जी जैन (गोगावा) 
परिवार को प्रथम कलश करने का सौभाग्य 
प्राप्त हुआ। शांति धारा का सौभाग्य श्रीमान 
नरेंद्र कुमार सुमेरचंद जैन (गोगावा) को मिला। 
वासुपूज्य भगवान को प्रथम निर्वाण लाडू 
अर्पण करने का सौभाग्य पुष्पेंद्र कुमार राजेंद्र 
जैन को प्राप्त हुआ। संध्या काल में तीर्थंकरों 
की महाआरती का विशेष आयोजन किया गया, 
जिसका सौभाग्य श्रीमती बसंती बाई सुमेरचंद 
जी जैन (गोगावा) परिवार को प्राप्त हुआ। 
आरती से पूर्व सौभाग्यशाली परिवार को उनके 
निवास स्थान से ढोल-ताशों की गूंज और 
मांगलिक बाजों के साथ इंद्र-इंद्राणी का रूप 
सजाकर ससम्मान मंदिर जी लाया गया।

स्वतंत्र लोकतंत्र । संवाददाता 
बड़वाह

वंदे मातरम ्के 150 गौरवमय वर्ष 
पूर्ण होने पर गूंजा राष्ट्रभक्ति का स्वर 

सरस्वती शिशु मंदिर में आयोजित हुआ ‘नमामि भारतम’ कार्यक्रम

सरस्वती शिशु मंदिर में राष्ट्रीय गीत ‘वंदे 
मातरम्’ के 150 गौरवमय वर्ष पूर्ण होने 
के उपलक्ष्य में ‘नमामि भारतम’ कार्यक्रम 
का आयोजन शुक्रवार को राष्ट्रभक्ति 
एवं उत्साहपूर्ण वातावरण में किया 
गया। कार्यक्रम में मुख्य अतिथि प्रभात 
उपाध्याय, अध्यक्ष महादेव यादव एवं 
विशेष अतिथि नगर पालिका उपाध्यक्ष 
राजेश जायसवाल की गरिमामयी 
उपस्थिति रही। कार्यक्रम में विद्यार्थियों 
ने राष्ट्रभावना से ओतप्रोत प्रस्तुतियां दीं। 
इस अवसर पर भाजपा नेता गुरुचरण 
सिंह भाटिया, कैलाश इटारे, श्याम शर्मा, 
हरीश सामरिया, मुकेश खंडेलवाल एन 
एस सोलंकी बीआर सोलंकी सहित नगर 
के प्रबुद्धजन, मातृशक्ति एवं बड़ी संख्या 
में विद्यार्थीगण मौजूद रहे।
मुख्य अतिथि प्रभात उपाध्याय ने कहा कि 

वंदे मातरम् केवल एक गीत नहीं, बल्कि देश 
की स्वतंत्रता और राष्ट्रभक्ति की भावना का 
प्रतीक है। इसकी 150 वर्षों की गौरवमयी 
यात्रा भारत की राष्ट्रीय चेतना से जुड़ी हुई 
है।अध्यक्ष महादेव यादव ने कहा कि नई 
पीढ़ी को देश के गौरवशाली इतिहास और 
राष्ट्रीय प्रतीकों से परिचित कराना आवश्यक 
है। ऐसे आयोजन विद्यार्थियों में राष्ट्रप्रेम और 
संस्कारों को मजबूत करते हैं। विशेष अतिथि 
नगर पालिका उपाध्यक्ष राजेश जायसवाल ने 

कहा कि वंदे मातरम् ने देशवासियों में एकता 
और राष्ट्रभावना का संचार करने में महत्वपूर्ण 
भूमिका निभाई है। युवा पीढ़ी को इसके इतिहास 
और महत्व को समझकर राष्ट्र निर्माण में अपनी 
भूमिका निभानी चाहिए।कार्यक्रम के दौरान 
उपस्थित अतिथियों, नागरिकों एवं विद्यार्थियों 
ने राष्ट्रभावना से ओतप्रोत वातावरण में वंदे 
मातरम् के प्रति सम्मान व्यक्त किया। कार्यक्रम 
का समापन राष्ट्रप्रेम और देशभक्ति के संकल्प 
के साथ हुआ।

स्वतंत्र लोकतंत्र । संवाददाता 
बड़वाह

देश में सुख-शातंि की कामना

कैलाश यात्रा के लिए रवाना 
हुआ खरगोन का दल 

धार्मिक आस्था और आध्यात्मिक 
शांति के साथ देश में सुख-शांति व 
समृद्धि की कामना लेकर खरगोन से 
छह सदस्यीय दल शुक्रवार को आदि 
कैलाश यात्रा के लिए रवाना हुआ। 
यात्रा से पूर्व दल के सदस्यों ने चमेली की 
बाड़ी स्थित श्री रामेश्वर महादेव मंदिर में 
भगवान शिव का पूजन-अर्चन किया।

दल में प्रतीक गुप्ता, जितेंद्र गुप्ता, रवि सुगंधि, 
रोहित महाजन, गौरव पंडित एवं निलेश गुप्ता 
शामिल हैं। दल के सदस्यों ने कहा कि यह 
यात्रा केवल धार्मिक यात्रा नहीं, बल्कि राष्ट्र 
की सुख-शांति और सर्वजन कल्याण की 
भावना को समर्पित है। यात्रियों ने भगवान 
आदि कैलाश से देश में भाईचारा, सद्भाव और 
खुशहाली की प्रार्थना करने की बात कही। इस 
अवसर पर मौजूद श्रद्धालुओं और शुभचिंतकों 
ने दल को सुरक्षित और मंगलमय यात्रा की 
शुभकामनाएं दीं।

स्वतंत्र लोकतंत्र । संवाददाता 
खरगोन


